
КIуэкIуэ Казбек Iэ тридзащ школакIуэхэм я урысей-
псо олимпиадэм и кIэух зэпеуэм щытекIуахэмрэ пэрыт 
увы пIэхэр щызыубыдахэмрэ, апхуэдэуи школакIуэхэм 
я урысейпсо олимпиадэм и щIыналъэ зэхуакум, 
анэдэлъхубзэхэмкIэ республикэ олимпиадэм пашэны-
гъэр къыщызыхьахэм, еджакIуэ акъылыфIэхэр зы-
гъэхьэзыра егъэджакIуэхэм 2024 гъэм Къэбэрдей-
Балъ къэр Рес публикэм и Iэтащхьэм и саугъэтхэр 
етыным теухуауэ къыдигъэкIа Указым.

УРЫСЕЙПСО олимпиадэм щытекIуахэр цIыхуитIщ, 
апхуэдэу къыкIэлъыкIуэ пэрыт увыпIэхэр зыубыдахэри 
зэрыхъур тIущ, арщхьэкIэ гупыфI мэхъу зи гугъу тщIы 
олимпиадэм и щIыналъэ зэхуакум пашэныгъэр къы-
щызыхьахэр. Ахэр къыщыхэжаныкIащ щIэныгъэм и къу-
дамэ зэмылIэужьыгъуэ дыдэхэм-математикэмкIэ, ин-
форматикэмкIэ, физикэмкIэ, технологиемкIэ, химиемкIэ, 
гъуазджэхэмкIэ, нэгъуэщIхэмкIи. Ди дежкIэ мыхьэнэ 
щхьэхуэ иIэщ анэдэлъхубзэхэмкIэ - адыгэбзэмрэ балкъэ-
рыбзэмрэ - республикэ олимпиадэхэр зэрырагъэкIуэкI-
ми. Анэдэлъхубзэмрэ литературэмрэ хуэIэзэу зыкъа гъэ-
лъэ  гъуащ еджакIуихым.

ЗэрыгурыIуэгъуэщи, КъБР-м и Iэтащхьэм и саугъэтхэр 
зыхуагъэфэщахэм фIыщIэшхуэ хуащIын хуейщ абыхэм я 
щIэныгъэм егугъуа егъэджакIуэхэм. Ахэри яхэтщ ягъэпэ-
жахэм.

Зэрыщыту къапщтэмэ, дигухэр фIы ящI щIэныгъэм и 
куупIэм хыхьэ, зэчиишхуэ зыбгъэдэлъ ныбжыщIэхэр, абы-
хэм я егъэджакIуэ-ущиякIуэ Iэзэхэр зэрыдиIэм.

ИпэIуэкIэ зэрыжытIащи, абыхэм зратащ унэтIыныгъэ 
зэмылIэужьыгъуэхэм, яхэтщ гъуазджэмкIэ, тхыдэмкIэ, 
жылагъуэ щIэныгъэхэмкIэ къахэжаныкIахэри. КIэщIу 
жыпIэмэ, нэхъыжьхэм я лъэужь лъэ быдэкIэ ирикIуэфыну 
ныбжьыщIэхэр къытщIоувэ.

МАХЪШОКЪУЭ Мухьэмэд.

Дыгъуасэ КъБР-м и Пра-
вительствэм и Унэм полити-
кэ мыхьэнэ зиIэ зэIущIэ ин 
щекIуэкIащ - Къэбэрдей- 
Балъкъэр Республикэм и Iэ-
тащхьэ КIуэкIуэ Казбек 
 КъБР-м и Парламентым 
Зыхуигъэзащ. 

ЗЭIУЩIЭМ хэтащ Урысей 
Федерацэм и Федеральнэ 
Зэхуэсым ФедерацэмкIэ и 
Советым КъБР-м къыбгъэ-
дэкIыу сенатору щыIэхэр, 
Къэрал Думэм и депутатхэр, 
КъБР-м и Правительствэм, 
министерствэхэм, ведом-
ствэхэм, Конституцэ Судым, 
Суд Нэхъыщхьэм, Арбитраж 
судым, хабзэхъумэ орган- 
хэм, щIыналъэхэм, КъБР-м и 
ХэхакIуэ комиссэм, Жыла-
гъуэ палатэм, еджапIэ нэ-
хъыщхьэхэм, дин зэгухьэ-
ныгъэхэм я унафэщIхэр, по-
литикэ партхэмрэ творческэ 
зэгухьэныгъэхэмрэ я лIы-
кIуэхэр, журналистхэр. 

КъБР-м и Парламентым и 
Уна фэщI Егоровэ Татьянэ зэ-
IущIэр къызэIуихащ икIи зы-
хэплъэнур зы Iуэхугъуэ за-
къуэу, мыхьэнэшхуэ иIэу зэ-
рыщытыр жиIэри, къэпсэ-     
лъапIэр хуит хуищIащ 
рес  пуб ликэм и УнафэщIым.

Мызыгъуэгум Парламен-
тым Зэрызыхуагъазэм лъаб-
жьэ хуэхъуар УФ-м и Пре-
зидент Путин Владимир 
 Фе деральнэ Зэхуэсым Зэры-
зы хуигъэзам нэхъыщхьэу 
къы  щигъэлъэгъуа Iуэху-             
гъуэхэрщ, ди щIыналъэм и  
Iэ тащхьэм къалэхэмрэ щIы-
налъэхэмрэ щилъэгъуа,        
цIы ху хэм зэрызыкъыхуагъэза 
лъэ  Iухэмрэ гугъапIэхэмрэщ. 

КъБР-м и Iэтащхьэм къэп-
сэлъэныгъэр къыщlидзащ 
2024 гъэм екIуэкIа lуэхугъуэ 
нэхъыщхьэр - Урысей Феде-
рацэм и Президентыр зэры-
хахар - ди республикэми зы-
хуей хуэзэу зэрыщекlуэкlам-
кlэ. «Дызэригугъам хуэдэу, 
хэхыныгъэхэм щытекlуащ 
лъэпкъ хэм я пашэ Путин Вла-
димир. Тхыдэм зэи къы-
щымыхъуауэ жыджэру, зэуIуу 
lэ яlэтащ ди цlыхубэм. Ахэр 
гурэ псэкIэ и телъхьэу къы-
хахащ зи щхьэ хущытыж 
къэрал лъэщ, зэпlэзэрыт,         
зэ lузэпэщ щыпсэуныр», - жи-
lащ Кlуэкlуэм. 

Республикэ УнафэщIым 
жи lащ ди къэралым и зыу-
жьыныгъэ гъуэгур УФ-м и 
Президент Путин Владимир 
Федеральнэ Зэхуэсым Зэ-
рызыхуигъэзам къызэрыщи-
гъэлъэгъуар. «А псор зэ лъы-
тар лlыгъэрэ хахуагъэрэ 
 къагъэлъагъуэу Урысейм и 
щхьэхуитыныгъэр зыхъумэ ди 
зауэлlхэрщ, дзэ lуэху хэхам 
щыlэ щlалэхэрщ. Абыхэм 
яхэтщ Къэбэрдей-Балъкъэ-
рым и къуэ щыпкъэхэри», - 
жиlащ lэтащхьэм. Унафэщlым 
фlыщlэ яхуищlащ СВО-м 
щыlэхэм зэпымыууэ ядэlэ- 
пыкъу цlыхубэм, lуэхущlа-
пlэхэм, зэгухьэныгъэхэм, хьэ-
ры чэ ты щlэхэм, волонтерхэм. 

Къэралми хуэдэу, рес-
публикэми унагъуэхэмрэ абы-
хэм щапI сабийхэмрэ ахъ-
шэкIэ зэрызащIигъакъуэр, ди 
лъахэм щыпсэухэм я хэхъуэр 
куэдкIэ нэхъыбэ зэрыхъуар 
жиIащ УнафэщIым. Къэб-
гъэлъагъуэмэ, унагъуэм къи-
хъуа етхуанэ сабийм нэхъа-
пэм сом мин 250-рэ ирату 
щы тамэ, 2024 гъэм щIы шы-
лэм и 1-м щегъэжьауэ сом 
мин 500-м нагъэсащ. Бынуна-
гъуэшхуэхэм 2024 гъэм фо-
кIадэм и 1-м щегъэжьауэ 
 сабий  гъэсапIэхэм ират 
пщIэр щхьэщахынущ. ПщIэн-
шэу гъэ   сапэхэм кIуэнущ са-
бий мин 15-м щIигъу. Абы 
 къищынэмыщIауэ, иужьрей 
илъэситхум ди республикэм  
и санаторэхэмрэ лагерхэмрэ 
зыщагъэпсэхуащ ныбжьыщIэ 
мин 30-м щIигъум. 

Социальнэ дэIэпыкъуны-
гъэ хэм теухуауэ къыщыпса-
лъэм, КIуэкIуэм КъБР-м и 
Правительствэм къалэн щи-
щIащ 2024 гъэм шыщ хьэуIум 
и 1-м щегъэжьауэ дзэ Iуэху 
 хэхам хэтхэмрэ абыхэм я уна-
гъуэхэмрэ зэрызыщIагъа-
къуэм иджыри дэщIыгъун 
 хуейхэр иубзыхуну. 

Гъуэгухэр зыхуей зэрыхуа-
гъэзэжыр, абы текIуэдэну 
ахъшэр къазэрыIэрыхьэр, 
псэу  пIэ-коммунальнэ IэнатIэр 
зэрырагъэфIакIуэр, мэкъу-
мэш хэкIыу къалэжьыр зэры-
мы мащIэр, улахуэр Iэмал зэ-
риIэкIэ зэрыхагъахъуэр, 2030 
гъэм ирихьэлIэу Къэбэрдей-
Балъкъэр Республикэм ику 
иту къыщалэжь улахуэр сом 
мини 100-м зэрынэсынур 
къыхигъэщащ Iэтащхьэм.

- Зи гугъу тщIы псори къы-
дэхъулIэн папщIэ къалэныш-
хуэхэмрэ мурад инхэмрэ 
зыхуэдгъэувыжын хуейщ икIи 
ипэкIэ дызыгъэкIуэтэну про-
ект лъэщхэр къыхэтлъхьап-
хъэщ, - жиIащ КIуэкIуэ Каз-
бек. 

Iэтащхьэм зи гугъу ищIахэм 
яхэтщ хьэрычэт Iуэхури. Абы 
жиIащ хьэрычэтыщIэхэм хэ-
хъуэ, зыужьыныгъэ яIэным-
кIэ ди республикэм Iэмал 
псори къызэрыщызэгъэпэ-
щар, хьэ рычэт мащIэм рэ ку-
рытым рэ я бжыгъэр илъэс 
къэс зэрыхэхъуэр, абыхэм 
щIыналъэ экономикэм хэлъ-
хьэ ныгъэ хъарзынэ зэрыхуа-
щIыр. Къэбгъэлъагъуэмэ, 
рес  пуб ликэ мылъкум и Iуэ- 
хур зэпIэзэрытщ. Илъэситхум 
къриубыдэу Къэбэрдей-Балъ-
къэрым и бюджет зэхэлъыр 
тIукIэ нэхъыбэ хъуащ, мы 
гъэм и кIэм хэхъуэу яIэну 
 хуагъэфащэ сом мелард          
20-м нэблагъэ. 

КIуэкIуэ Казбек и псалъэм 
и кIэухыу жиIащ Къэбэр-
дей-Балъкъэрым ис цIыхубэр, 
лъэпкъ зэмылIэужьыгъуэхэм 
къахэкIахэр, зэгурыIуэу, зэ-
къуэту зэдэпсэун зэрыхуейр, 
абы ди зыужьыныгъэри къ ы-
зэрыпэкIуэнур. 

НЭЩIЭПЫДЖЭ
Замирэ.

Дзэ Iуэху хэхам хэт зауэлI-
хэм хуабжьу зэрахуэарэзыр 
жиIэри, абы хэкIуэда ди щIа-
лэхэм зы дакъикъэкIэ яхуэ-
щыгъуащ къызэхуэсахэр. 

lэтащхьэм и къэпсэлъэны-
гъэм нэхъапэу зи гугъу щи-
щlахэм ящыщщ щlыналъэм  
и экономикэ зыужьыныгъэр. 
Абы ехьэлlа бжыгъэ зыбжани 
къихьащ: 2023 гъэм респуб-
ликэм и мылъкум инвестицэу 
къыхалъхьащ сом мелард 
68,3-рэ, къыщlагъэкlахэм я 
бжыгъэр хъуащ проценти 
103,8-рэ, мэкъумэш lэнатlэм 
къыщалэжьам и хэхъуэр 
 проценти 110,1-рэ ирикъуащ, 
ухуэ  ныгъэм щызыlэрагъэхьа 
ехъулlэныгъэри проценти 
105,9-рэ мэхъу, нэгъабэ елъы-
тауэ. 

2023 гъэм кърикlуа бжыгъэ-
хэм ятепщlыхьмэ, lэнатlэншэу 
республикэм исщ цlыху мини 
4,2-рэ. Абы елъытамэ, лэ-
жьыгъэ зимыlэхэм я бжы-
гъэр проценти 9,1-м нэс 
ехащ. Мы илъэсым и мэлы-
жьыхьым ирихьэлlэу ар про-
центи 8-м нэсащ. «Цlыхухэм 
лэжьыгъэ яIэнымкlэ, къулей-
сызхэм ядэlэпыкъунымкlэ 
иджыри куэд зэфlэдгъэкlын 
хуейуэ къытпэщылъщ. 2030 
гъэм ирихьэлlэу нобэ диlэ 
бжыгъэр проценти 4,5-м нэд-
гъэсыну ди мурадщ, къу-

лейсызхэм я бжыгъэр 2030 
гъэм ирихьэлlэу проценти 7 
нэхъыбэ хъу хъунукъым», - 
къыхигъэщащ Кlуэкlуэм. 

2021 - 2025 гъэхэм узынша-
гъэр хъумэн lэнатlэм иlа хэ-
хъуэм щытепсэлъыхьым, lэ-
тащхьэм къыхигъэщащ: 
узын  шагъэр щахъумэ lуэху-
щlапlэу 15 яухуэну е къагъэ-
щlэрэщlэну, 39-рэ зэрагъэ пэ-
щыжыну яубзыхуащ; нобэкlэ 
4-р ухуэн яухащ, 2-р къагъэ-
щlэрэщlащ; амбулаторэу 8 
яухуэ, lуэхущlапlэ 21-р зыхуей 
хуагъэзэжащ, 18-р зэрагъэ-
пэщыж; къащэхуну яубзыхуа 
медицинэ lэмэпсымэу 279-м 
щыщу 217-р къаlэрыхьащ; ав-
томашинэ 94-рэ хуэныкъуэти, 
нобэкlэ 60-р къащэхуащ;, 
илъэситхум къриубыдэу тех-
нологие лъагэм хуэгъэпса 
медицинэ lэмэпсымэу 1500-
рэ къыlэрыхьащ республи-
кэм.

Апхуэдэ дыдэу Iэтащхьэр 
теп сэлъыхьащ егъэджэны-
гъэ, щэнхабзэ, ухуэныгъэ, ту-
ризм IэнатIэхэм нобэ я Iуэху 
зыIутымрэ блэкIа илъэситхум 
зыIэрагъэхьа ехъулIэныгъэ-
хэмрэ. Спортым и гугъу щи-
щIым жиIащ, димыныбжьэ-
гъу къэралхэм къыдащIылIэ 
санкцэхэм бэлыхь хигъэт ди 
спортсменхэмрэ абыхэм я 
тренерхэмрэ ядэIэпыкъун зэ-

рыхуейр. Спортымрэ физ-
куль турэмрэ узыншагъэр езы-
гъэфIакIуэ Iэмалу зэрыщы-
тыр къэлъытауэ, абыхэм ди-
хьэххэм я бжыгъэр хэгъэхъуэн 
зэрыхуейр игъэбелджылащ 
Iэтащхьэм, апхуэдэу респуб-
ликэм исым я бжыгъэр нэгъа-
бэ процент 56,2-рэ хъууэ щы-
тамэ, мы гъэм ар 58,4-м нэ-
гъэсын зэрыхуейр дыщIи-
гъуащ. 

Зэрызыхуигъазэм къыхи-
гъэщащ лъэпкъ проектхэр 
гъэ зэщIэнымкIэ ди республи-
кэр Урысей Федерацэм нэ-
хъыфIхэм зэращыщыр, абы-
хэм я фIыгъэкIэ Къэбэр-
дей-Балъкъэрым и IэнатIэ 
псоми зэрызаужьыр, къызэ-
ры кIэрыху лъэныкъуэ зыри 
щымыIэу хэгъэгум къалэну 
зыхуигъэувыжар и чэзум зэ-
ригъэзащIэр. Къапщтэмэ, 
2024 гъэм лъэпкъ проектхэр 
гъэзэщIэным сом меларди 10 
трагъэкIуэдэнущ. Абы и нэ-
хъыбэр зыхухэхар цIыхухэм я 
псэукIэр егъэфIэкIуэнырщ. 
Лъэпкъ проектхэм къахы-
хьауэ жыпIэ хъунущ муници-
пальнэ щIыпIэхэм щагъэза-
щIэ щIыналъэ проектхэу: 
«Сабийм и ехъулIэныгъэ», 
«Щэн хабзэ щIыпIэ», «Бжы-
гъэр зи лъабжьэ щэнхабзэ», 
«Урысей Федерацэм и цIы ху-
х эр хэкупсэу гъэсэн». 

КъБР-м узыншагъэр хъумэнымкIэ и ми-
нистр Къалэбатэ Рустам зригъэлъэгъуащ 
Кардиодиспансерым операцэхэр щегъэ-
кIуэ кIыным хуэщIауэ къыщызэрагъэпэщ 
етIуанэ пэшыр зэрагъэхьэзырым.

Ар сыт и лъэныкъуэкIи зэпэщ ящIа нэужь, 
«Узыншагъэр хъумэн» лъэпкъ проектымкIэ 
къащэхуа ангиограф IэмэпсымэщIэр щIа-
гъэувэнущ. Абы и фIыгъэкIэ рентген кIэ лъып-
лъыныгъэм щIэту операцэ нэхъыбэ ирагъэ-
кIуэкIыфынущ. ЕтIуанэ операцэ пэшыр къы-
щIызэрагъэпэщым и щхьэусыгъуэр рентге-
нэндоваскулярнэ IэмалхэмкIэ зэIэзэн хуей 
сымаджэхэр чэзум пэмыплъэу нэхъ псынщIэу 
зыхуэныкъуэ дэIэпыкъуныгъэхэр хуащIэфын 
папщIэщ.

Кардиодиспансерым щрагъэкIуэкI зэхъуэ-
кIыныгъэхэр зэфIэкIа нэужь, сымаджэхэм 
 хуащIэ медицинэ Iуэхутхьэбзэхэм къыхагъэ-

Зыужьыныгъэм и 
гъуэгур нэрылъагъущ

ФIыхэм я фIыжхэр егъэпажэ Чэзум 
пэмыплъэу

хъуэнущ. Апхуэдэу абы щеIэзэнущ щхьэ ку-
цIым щызекIуэ лъым и щытыкIэр тэмэм щIы-
жыным хуэунэтIа Iэзэгъуэхэр, лъынтхуэхэм 
епха операцэ зэхэтхэр щрагъэкIуэкIынущ.

Министрым зыщигъэгъуэзащ УнэтIыныгъэ 
куэду зэхэт республикэ сабий клиникэ цен-
трым Щоджэным и цIэр зезыхьэ уэрамым тет 
и поликлиникэм зэгъэпэщыжыныгъэхэр зэ-
ры  щекIуэкIым. IэщIагъэлIхэм унэ щIыбыр 
зыхуей хуагъэзащ, ещанэ, еплIанэ къатхэм 
щыIэ пэшхэр зэфIагъэхьащ, иджы япэ, етIуа-
нэ къатхэм лэжьыгъэхэр щрагъэкIуэкI.

ЩХЬЭЩЭМЫЩI Изэ.

2024 гъэм и етIуанэ илъэс ныкъуэм щIэджы кIа кIуэхэм яIэ-
рыхьэну га зет хэмрэ журналхэмрэ Iэ щы щIадз зэманыр еух. 
«Адыгэ псалъэ»  га  зе тыр зыIэ рыхьэну  хуей   хэм хъыбар фыдо-
гъащIэ - ар  къевгъэхьын пап щIэ Iэ щыщIэвдз  хъу нущ Уры сей 
 пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 897-рэ кIэ пIейкIэ 96-рэ;
фэ езым пощтым къы щы ф щ  тэжынумэ - сом 814-рэ кIэ пIейкIэ 

26-рэ.
Ди индексыр П5894

Къэнэжар махуи 4-щ

КъБР-м и Хабзэгъэув Iэ-
натIэм и УнафэщIымрэ парт 
фракцэхэм я пашэхэмрэ 
журналистхэм ядэгуэшащ 
Къэбэрдей-Балъкъэр Рес-
публикэм и Iэтащхьэ КIуэ-
кIуэ Казбек республикэм и 
Парламентым Зэры зы хуи-
гъэзам теухуа я гуп сы-
сэхэмкIэ.

КъБР-м и Парламентым и 
УнафэщI Егоровэ Татьянэ: 

- Iэтащхьэм и Зэрызыхуи-
гъазэм IупщIу къыщигъэлъэ-
гъуащ дызэрыт илъэсым 
къытпэщыт къалэнхэмрэ нэ-
хъапэу зэфIэгъэкIыпхъэ-
хэмрэ, апхуэдэуи 2030 гъэ 
пщIондэ дызэлэжьыпхъэхэр. 
Къыхэзгъэщыну сыхуейт, мы 
дэфтэрыр къэкIуэну илъэ-
сихым тщIэн хуейхэр щыуб-
зыхуа къудейуэ щымыту, 
 мыхьэнэшхуэ зиIэ Iуэхухэм 
зэралъабжьэр. Абы къытхуи-
гъэувхэм ящыщщ респуб-
ликэм къыщыщIагъэкIхэр хэ-
гъэхъуэным делэжьын зэ-
рыхуейр. Ар зэдгъэхъулIэн 
папщIэ инвестицэ проект-
хэм щыщу нэхъыщхьэу тхур 
гъащIэм хэтпщэн хуейщ. 
Ахэр «Iуащхьэмахуэ» курор-
тым зегъэужьынырщ, IT 
парк хэр ухуэнырщ, Тырныауз 
бгылъэ заводыр зэгъэпэ-
щыжынырщ, хуабэщ зэхэтыр 
гъэлэжьэнырщ, Налшык 
къа лэ щIэуэ щаухуэ хьэбли-
тIыр и кIэм нэгъэсынырщ. 

УнафэщIым къызэрыхи-
гъэщамкIэ, 2030 гъэ пщIон-
дэ дэ къытпэщылъщ респуб-
ликэм зыгъэпсэхуакIуэ къа-
кIуэхэм я бжыгъэр мелуа-
нитIрэ ныкъуэм нэдгъэсыну. 
Ахэр зэдгъэхъулIэным, шэч 
хэмылъу, мыхьэнэшхуэ иIэщ 
ди республикэм дежкIэ. А 
псом къищынэмыщIауэ, 
 мэкъумэш IэнатIэм, ухуэны-
гъэм, экономикэр бжыгъэр и 
лъабжьэу зэтеухуэным, нэ-
хъыщхьэращи, цIыхухэм я 
пcэукIэр егъэфIэкIуэным те-
ухуа къалэнхэм щIыпIэшхуэ 
щаубыдащ Зэрызыхуи-
гъазэм. Щхьэхуэу гулъытэ 
хуэ щIыпхъэщ цIыхур зэрып-
сэу илъэс бжыгъэр хэ-
гъэхъуэ ным, унагъуэхэм за-
щIэгъэкъуэным, цIыхухэм 
къахэ хъуэр нэхъыбэ щIыным, 
 дэтхэнэми и зэфIэкIыр къы-
щи гъэсэбэпын Iэмалхэр 
къы   ху зэгъэпэщыным. Ахэр 
къы дэхъулIэн папщIэ егъэ-
джэныгъэ, узыншагъэр хъу-
мэн, щэнхабзэ IэнатIэхэм 
ухуэныгъэщIэхэр, лэжьыгъэ 
куухэр щегъэкIуэкIын хуейщ. 
Апхуэдэуи, дяпэкIи къыпыт-
щэнущ а IэнатIэхэм щыла-
жьэхэм я улахуэр хэгъэ-
хъуэным. Псоми ди зэхуэдэ 
къалэнщ Iэтащхьэм къи-
гъэува Iуэхухэр зэдгъэхъу-
лIэн папщIэ дызэдэлэжьэну.  

КъБР-м и Парламентым 
щыIэ «Урысей зэкъуэт» 
фрак цэм и унафэщI Афэ-
щIагъуэ Михаил: 

- Псом япэрауэ, къыхэзгъэ-
щыну сызыхуейр, дызэрыт 

Iуэхугъуэ нэхъыщхьэхэр зэпкърыхауэ
зэманым и мызакъуэу, Iэ-
тащ хьэм пIалъэ кIыхькIэ 
лэжьыпхъэхэр къызэри-
гъэлъэгъуарщ. Абы папщIэ 
2023 гъэм зэфIэдгъэкIахэр 
нэрылъагъуу иджыри зэ къи-
гъэлъэгъуэжащ, абы елъы-
тауэ адэкIи дылэжьэн, хэд-
гъэхъуэн папщIэ. 

КIуэкIуэ Казбек къалэн 
 хъарзынэхэр игъэбелджы-
лащ дызыхуэкIуэ илъэсхэм 
республикэр ефIэкIуэн пап-
щIэ. Псори къыщожьэ УФ-м 
и Президентым Федеральнэ 
Зэхуэсым Зэрызыхуигъэзам 
къыщигъэлъэгъуа Iуэху-
гъуэхэм, ахэр дгъэзащIэкIэрэ 
къэралми хэкуми зэры-
заужьынум шэч хэлъкъым. 

КъБР-м и унафэщIым, нэ-
гъаби хуэдэу, гулъытэ яхуи-
щIащ дзэ Iуэху хэхам щы-
Iэхэмрэ абыхэм я унагъуэ-
хэмрэ. Уеблэмэ ахэм зэры-
зыщIагъэкъуэну Iэмалхэр 
нэ хъыбэ хъуащ, хухах мылъ-
куми хагъэхъуащ. Экономи-
кэм и IэнатIэ псоми щы-
щIапхъэхэм щхьэхуэ-
щхьэхуэу къытеувыIащ КIуэ-
кIуэр. ИкIи къигъэлъэгъуа 
дэт хэнэ унэтIыныгъэми зы-
хуей хуэзэу делэжьмэ, ди 
республикэм и зэфIэкIыр 
 нэхъыбэ зэрыхъунум шэч 
хэлъкъым. 

КъБР-м и Парламентым 
КПРФ-м и фракцэу щыIэм 
и унафэщI Пащты Борис: 

- Зэрызыхуигъазэм гъа-
щIэм и лъэныкъуэ псори 
къызэрыщыгъэлъэгъуам 
псо ми гу лъатащ. Украинэм 
щекIуэкI дзэ Iуэху хэхар 
иджыпсту псом нэхърэ нэ-
хъыщхьэу зэрыщытым ипкъ 
иткIэ, абыкIэ къыщIидзащ 
Уна фэщIым. Ар гулъытэншэ 
пщIы мыхъун Iуэхущ. 

Сыт мыр адрейхэм къа зэ-
рыщхьэщыкIыр? КъБР-м и 
Iэтащхьэм къыхигъэщащ 
ахъшэ къэдлэжьын щIы-
хуейм и щхьэусыгъуэр, рес-
публикэм и ВВП-р хэдгъэ-
хъуэн, налогыр къыхэхын 
щIыхуейр. Ар къызыхэ-        
кIыр псэукIэр егъэфIэкIуэн, 
егъэджэныгъэ, узыншагъэр 
хъумэн IэнатIэхэм зегъэу-
жьынырщ. 

2030 гъэ пщIондэ респуб-
ликэм и хэхъуэр мелард 46-м 
нэгъэсын зэрыхуейр жиIащ 
Iэтащхьэм. Ар мащIэкъым 
икIи тыншкъым, ауэ зэрыт-
хузэфIэкIынур ищIэу къи-
гъэува къалэнщи, дыпэ 
 лъэ щынущ. 

КъБР-м и Парламентым 
«Захуагъэ здэщыIэ Уры-
сей» фракцэу хэтым и уна-
фэщI Кебеков Владимир: 

- Нобэрей Зэрызыхуи-
гъазэм сызыщыгуфIыкIауэ 
хэтахэм ящыщщ социальнэ 
IэнатIэм щекIуэкI ухуэны-
гъэхэр зэрыкуэдыр. Къэп-
сэлъэныгъэм и нэхъыбэр 
зытеухуауэ щытар аращ - 
сымаджэщхэр, щэнхабзэм-
кIэ унэхэр, еджапIэхэр ухуэ-
нырщ, зэгъэпэщыжынырщ. 
Ар зэхьэлIар, дауи, цIы-
хубэрщ, нэхъ цIыкIу дыдэхэм 
я деж щегъэжьауэ, ныбжь 

зиIэхэм я деж щиухыжу. 
Урысей Федерацэм и эко-

номикэр нэхъапэм здэунэ-
тIауэ щытар КъухьэпIэрамэ, 
иджыпсту зыхуэгъэзар 
Къуэ кIыпIэращ. Ар ди рес-
публикэми къилъытэу, ди 
предприятэхэр абыхэм 
ядэлэжьэн хуейщ. 

КъБР-м и Парламентым 
ЛДПР-м и фракцэу щыIэм 
и унафэщI Безгодькэ Вла-
димир: 

- Тхыдэ мыхьэнэ зиIэ 
Зэрызыхуигъазэщ дызэдэ-
Iуар. Илъэситхум къриубы-
дэу республикэм щызэ-        
фIа гъэ кIа лэжьыгъэхэр 
къип щы тэжащ КIуэкIуэм, 
къигъэлъэгъуа бжыгъэхэр 
цIы  кIукъым, абы къыхэ-  
кIыу, дяпэкIэ щIапхъэу къи-
гъэувахэри зыхуей хуэзэу  
зэ рызэфIахыфынум шэч 
къытепхьэ хъунукъым. 

КIэщIу жыпIэмэ, нэхъа-
пэм машинэ ныкъуэ къу-
тэхэм дису гъуэгу къиудахэм 
дрижэу щытамэ, иджы 
щытыкIэм зихъуэжащ. Iуэ-
хум фIыуэ хэ зыщIыкI Iэта-
щхьэ, абы дэ лэжьэн гуп диIэ 
щыхъуакIэ, дяпэкIэ еужьэ-
рэкIыу зэры зыдужьынур си 
фIэщ мэхъу. Илъэситхум 
 къриубыдэу ди псэукIэр 
тIукIэ нэхъыфI щыхъуакIэ, 
дяпэкIэ лъэпощхьэпо щы-
мыIэу нэхъыфIыжу дылэ-
жьэ фынущ. 

Къэбэрдей-Балъкъэрым 
илъэс зыбжанэкIэ щымыIауэ 
къакIуэм и нэм къыщIидзэ-
нущ мыбы щекIуэкI зэхъуэ-
кIы ныгъэфIхэр. Дэ ды хьэ-
зырщ КIуэкIуэ Казбек ды-
къуэту ди лъахэр нэхъри 
 едгъэфIэкIуэну. 

КъБР-м и Парламен-              
тым щыIэ «ЩхъуантIэхэр» 
фрак  цэм и унафэщI Щхьэ-
гъэпсо Сэфарбий: 

- Илъэс къэс щыIэ Зэ ры-
зыхуигъазэм куэдкIэ къыщ-
хьэщыкIырт мэгъэрейр. Ар 
жиIащ езы КIуэкIуэ Казбеки. 
Сыту жыпIэмэ, Iэтащхьэм 
илъэситхукIэ иригъэкIуэкIа 
лэжьыгъэр къызэщIи-           
къуэжри, дяпэкIэ къэкIуэну 
илъэсихым щIапхъэхэри 
иубзы хуащ. 

Республикэ УнафэщIым 
IэнатIэ зэмылIэужьыгъуэ-
хэм ехьэлIауэ къигъэлъэ-
гъуа бжы гъэхэмрэ Iуэху-
гъуэхэмрэ ди щIыналъэм 
дежкIэ мыхьэнэшхуэ зиIэщ. 
Экономикэм, щыIэкIэ-псэу-
кIэм ехьэ лIауэ къигъэлъэ-
гъуа къа лэнхэр икъукIэ 
инщ. Ауэ а псоми текIуэдэну 
мылъкур къыздикIынури 
ещIэ, хэхъуэр къызыпэкIуэ-
нури жеIэ. Мис ахэр къи-
гъэсэбэпурэ доху тырхэм, 
егъэджакIуэхэм я улахуэр 
хегъахъуэ. 

БлэкIа илъэситхум Къэ-
бэрдей-Балъкъэрым къехъу-
лIахэр къэплъытэмэ, Урысей 
Федерацэм и хэгъэгухэм зы-
кIи къакIэрыхуркъым, абы 
къе гъэлъагъуэ хэхъуэ ды-
зэриIэр.

ШЫПШ  Даянэ.

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

IэщIагъэ  зиIэ  Iэужь  иIэщ.
Лъэпкъ Iущыгъэ:

ТхылъыщIэ
Мы псалъэхэр и фIэщы-

гъэу иджыблагъэ дунейм 
къытехьащ тхылъ куп-
щIафIэ икIи хьэлэмэт. Ар и 
къалэмыпэм къыпыкIащ 
ады гэбзэмрэ литерату-
рэмкIэ егъэджакIуэ, анэ-
дэлъхубзэр зи псэм хэлъу 
къэгъуэгурыкIуэ, хэкупсэу 
зи гъащIэр зыхь щIалэ 
жыджэр МахуэлI Бес-
лъэн. 

«АДЫГЭР си лъэпкъщ, си 
бзэр адыгэбзэщ, сIутыр 
адыгэпсэщ, си гур адыгэ-
гущ, си дунейм щытепщэр 
ады гагъэщ, си лIыгъэ къы-
зэрызгъэлъагъуэр си фа-
щэрщ,  фащэр щапхъэ 
схуэзыщIар си адэрщ, си 
адэр зыпIар си нанэщ.      
Нанэ и псэр псыхьат даха-
гъэкIэ, дахагъэр къы-
зыхихар и лъэпкът, лъэп-
къыу иIари адыгэт!» - 
апхуэдэ жыIэгъуэ куп щIа-
фIэкIэ тхылъ хьэлэмэтыр 
къызэIузых щIалэщIэм 
бгъэ дэлъ гупсысэхэр, и 
IуэхущIа фэхэмрэ хъуэпса-
пIэхэмрэ зы хуэунэтIар зи 
куэщI ирапIыкIа, бали-
гъыпIэ щиува икIи щIэны-
гъэрэ IэщIагъэрэ щызри-
гъэгъуэта адэжь Хэкум и 
ехъулIэныгъэрэ зэпэ-
щыныгъэрэщ. 

 Авторым тхылъым хуи -
щIа а пэублэ псалъэхэм 
нэры лъагъу зэрыщыхъущи, 
Ма хуэл Iым хэлъ лъэпкъ 
 гъэ сэныгъэм и лъабжьэр 
къы зыхэкIа унагъуэм 
къыщо жьэ. Шэч лъэпкъ 

Къэралым и щIына-
лъэхэм щыщыIэ инвестицэ 
щы ты кIэхэр егъэфIэ кIуэ-
ным, абы щIэ хьэлъхьэ-
ным ехьэлIауэ щIыпIэ гъэ-
зэщIакIуэ властхэм ира-
гъэкIуэкI лэжьыгъэ хэр 
къы  зэщIакъуэжу илъэс 
къэс рейтинг щхьэхуэ зэ-
хагъэувэ. Урысей Федера-
цэм и Президентым къэра-
лым щы щыIэ инвестицэ 
щы ты кIэр егъэфIэкIуэным 
хуэгъэзауэ къыхилъхьа 
уна фэр игъэзащIэкIэрэ,  
ар зи нэIэ щIэтыр Пэхуэ-
щIэ щIэхэр пхы гъэ кIы ным-
рэ стратегие унэтIыныгъэ-
хэмкIэ агентствэрщ.

АБЫ щхьэкIэ экспертхэр 
хоплъэж щIыналъэхэм ще-
кIуэ кIа лэжьыгъэхэм къари-
кIуа Iуэхугъуэ 70-м икIи ахэр 
IыхьиплIу гуэшауэ щытщ: 
хьэ рычэт щIэн IэнатIэм 
 щIыналъэм щигъуэт гу-
лъытэр, бизнесыр зегъэ кIуэ-
нымкIэ щыIэ институтхэр, 
инфраст рукту рэмрэ ресурс-
хэмрэ, хьэрычэт мащIэм-     
рэ куры тымрэ зэрыдаIыгъ 
щIы кIэхэр. Агентствэм и 
IэщIагъэлIхэм хъыбархэр 
зэхуа хьэс, хьэрычэ ты щIэ-
хэм, экспертхэм я Iуэху еп-
лъы кIэхэр зрагъащIэурэ, 
ста тистикэм къигъэлъэгъуа 
бжыгъэхэр къа гъэсэбэпу-
рэ. 

Санкт-Петербург къалэм 
иджыблагъэ щекIуэкIа Ду-
нейпсо экономикэ зэхуэсым 
хэIущIыIу щащIа иужьрей 
 рей тингым къызэрыщы гъэ-
лъэ гъуамкIэ, Къэбэрдей- 
Балъ къэрым и Iуэхухэр 
иужь рей илъэсым иригъэ-
фIэкIуащ икIи увыпIэ зыб-
жанэкIэ ищ хьэкIэ дэкIуэте-
ящ. Кавказ Ищхъэрэм и 
щIыналъэхэм я деж ещанэ 
увыпIэр щиубыдащ, нэхъа-
пэм еплIанэу щытащ. Нэгъа-
бэ щыIа бжыгъэхэм елъы-
тауэ ди республикэм и ин-
вестицэ зэфIэкIым и ин-
дексыр пункти 7,3-кIэ 
нэ хъыбэ  хъуащ. 

ЩIыналъэ инвестицэ мар-
дэр къэралым зэрыщагъэ-
защIэм теухуа хъыбархэри 
экономикэ зэхуэсым къы-
щатащ. УФ-м и щIыналъэ 
82-м, Къэбэрдей-Балъкъэр-
ри  яхэ ту, инвестицэ мар-
дэхэр бизнесым зэрыщы-
хапщэм фIагъ лъагэ иIэу 
 къалъытащ. 

ХЬЭЩЫКЪУЕЙ Олег. 

Налшык къалэм и прокуратурэм, рес-
публикэм и къалэхэмрэ районхэмрэ я 
 прокурорхэр, прокуратурэм и ветеранхэр 
(пенсионерхэр) ящIыгъуу иригъэкIуэкIащ 
дзэ-хэкупсэ автомобиль къызэдэжэ. Ар 
хуэгъэпсат Хэку зауэшхуэм щыщIидзам - 
Фэеплъымрэ щыгъуэмрэ я махуэм. 

НАЛШЫК къалэм ХьэтIохъущокъуэм и   
жыг хадэм щыIэ «МафIэ мыужьых» фэ-
еплъым деж Iуэхур щрагъажьэри, Май 
 районым и Тхыдэ-щIыналъэдж музейм, Май 
къалэм дэтым нэсащ. ИужькIэ, Тэрч рай-
оным и Курп лъагапIэхэм 1942 гъэм щыхэ-
кIуэда совет зауэлIи 146-м я фэеплъым деж 

удз гъэгъахэр щагъэтIылъащ. 
Хэкупсэ акцэр хуэгъэпсат нэмыцэ-фашист 

зэ рыпхъуакIуэхэм япэщIэту я гъащIэм емыб-
лэжу ТекIуэныгъэр къытхуэзыхьахэм, Хэку 
зауэшхуэм хэтахэм я фэеплъым. 

Щхьэхуэу къыхагъэщащ нобэ дзэ Iуэху хэ-
хам къалэнхэр щезыхьэкI ди цIыхухэр зэры-
даIыгъыр. 

Iуэхум хэтахэм, «ЮНАРМИЯ» жылагъуэ 
зэщIэхъееныгъэм щыщхэри ящIыгъуу удз 
гъэгъахэр щагъэтIылъащ Хэку зауэшхуэм и 
илъэсхэм хэкIуэда совет зауэлIхэм я фэе-
плъым деж.

БАХЪСЭН  Азэмэт.

Ди республикэм и мэкъу-
мэш IуэхущIапIэхэр пэры-
хьащ бжьыхьэсэ гъавэм и 
къехьэлIэжыным. Гъэ къэс 
ар щаублэр гъавэр нэхъ 
пасэу щыхъу Прохладнэ, 
Май, Тэрч щIыналъэхэм я 
тафэтес хозяйствэхэрщ.

ПРОХЛАДНЭ районым и 
мэкъумэшыщIэхэр сыт щы-
гъуи яхэтащ гъавэ бэв къе-
хьэлIэнымкIэ бжьыпэр зы-
Iыгъхэм. Абыхэм я ехъулIэ-
ныгъэр куэдкIэ елъытат щIы-
налъэм и дуней щытыкIэм, 
щIым телэжьыхь IуэхущIа-
пIэхэм я зэфIэкIымрэ ахэр 
къызэрызэгъэпэщамрэ. Къэ-
рал лъэлъэжыгъуэм и лъэ-
хъэнэ къудейр ди гум къэд-
гъэкIыжынщи, абыхэм хуэ-
дэу щытыкIэ гугъум къикIы-
фа къэгъуэтыгъуейт, сыту 
жы пIэмэ адрейхэм хуэдэу 
къэ рал щIэиныр хагъэкIуэдэ-
жатэкъым. Май, Прохладнэ 
щIыналъэхэм я хьэсэ гъу-
напкъэншэхэм зыми хэщIы-
ныгъэ щимыгъуэтауэ нобэм 
къэс лажьэу итащ ипэкIэ 
 къадекIуэкIа комбайнхэр, 
тракторхэр, псы зэрыщIагъэ-
лъадэ агрегатхэр, уеблэмэ 
псыутх инхэр зыпыдза трак-
тор хьэлъэхэр. Иужьрейхэм 
гектар пщIы бжыгъэхэр 
псыкIэ ягъэнщIырт. Ахэр сэ-
бэ пышхуэ къахуэхъужауэ 
щы тащ псыр зэрыщIагъэ-
лъадэ кIэнауэхэм я нэхъыбэр 
щIыпIэ-щIыпIэхэм щагъэсеи-
жа зэманым. Мыри къыхэ-
гъэщыпхъэщ - мы щIына-
лъэхэм хуэдэу щIалэгъуалэр 
щIым телэжьыхьыным щы-
дихьэхрэ гурэ псэкIэ 
 мэ къумэш лэжьыгъэм щыб-
гъэ дэтрэ щыIэу къыщIэкIын-
къым. Илъэс зыбжанэ ипэкIэ 
Прохладнэ щIыналъэм и 
 губгъуэхэм ящыщ зым дыз-
дитым гу лъыстащ комбай-
нёрым илъэситху зи ныб-
жьын щIалэ цIыкIу зэрыщIы-
гъум.

- Уэ, дауи, космосым лъатэ-
хэм уехъуапсэу къыщIэ-

Адэшхуэхэм я цIэр фIыкIэ къыщ-
раIуэкIэ, мыгушхуэрэ мыгуфIэрэ 
щIэблэм яхэт къыщIэкIынкъым. Хэти 
и гуапэ мэхъу зи быным, къызыте-
кIыжам и гугъур щащIкIэ, дахэкIэ я 
цIэр къраIуэну, я фIыщIагъэр щап-
хъэу ягъэлъагъуэну. Сабийр адэ-
цIиблкIэ щыдэбжейм деж, абы игъэ-
гушхуэ нэхъыжьыфIыр Iэмалыншэу 
япэ ищахэм ятепсэлъыхьыну щыты-
кIэ йоувэ. Арыххэуи, лIэужьхэр зэпы-
щIа мэхъу. Апхуэдэ дыдэущ тхыдэм 
къыхэнауэ зи цIэ дымыщIэж ди нэ-
хъыжьыфIхэр я IуэхущIафIэхэми да-
зэ рыхущытыпхъэр. Зым и закъуэкIэ 
тхыдэкIэ дызэджэр Iуэхугъуэр къэ-
хъуркъым - абы цIыхубэр хэтщ, жы-
лэм и Iыхьэ хэлъщ. Апхуэдэу щымы-
тамэ, лъэпкъ псор дригушхуэн хуейщ 
жытIэу тхыдэм дытепсэлъыхьыну 
къыщIэкIынтэкъым.

А ГУПСЫСЭХЭМ ухуагъэушырт ид жы-
б лагъэ Черкесск къалэм щекIуэкIа Iуэ-
хугъуэ дахэм. «Адыгэхэр: лIыхъусэжь-
хэр, шууейхэр, зауэлIхэр» фIэщыгъэр 
зиIэ гъэлъэгъуэным хэту утыку къра-
хьащ тхыдэ щIэныгъэхэмкIэ кандидат 
Мэлбахъуэ Къэралбий и зэдзэкIы-
гъэхэр.

Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал универ-
ситетым щэнхабзэмрэ егъэджэны-
гъэмкIэ «Эрмитаж-Кавказ» центрым и 
информацие-тхылъхъумэ къудамэм и 
унафэщI IэнатIэр иужьрей илъэсхэм 
езыхьэкI щIэныгъэлIым и цIэр зэхэ-
зымыха адыгэ тхыдэр зыджхэм яхэт-
къым, абы зэридзэкIа лэжьыгъэхэри 
къэ зымылъыхъуэ куэд щыIэкъым. 
Илъэс тIощIырыпщIым нызэрыхьэсащ 
Мэлбахъуэ Къэралбий лъэпкъ щIэ-
ныгъэм и псышхуэр псыпэ зырызу къэ-
зыгъэхъу, инджылызыбзэкIэ е фран-
джыбзэкIэ тха лэжьыгъэшхуэр зэри-
дзэкIыурэ утыку къызэрырихьэрэ. 
«Ады  гэхэм я дуней» фIэщыгъэ дахэр 
зиIэ зэужьым къызэщIаубыдэ тхылъхэр, 
ахэр 20-м щIегъу, цIыхухэр зылъэIэ-
сыгъуей архивхэм къыщегъуэтыж, биб-
лиотекэ е музей хъарзынэщхэм къы-
хехыж.

Мыбдеж щхьэхуэу къыхэгъэщыпхъэу 
зы Iуэху щыIэщ. Совет къэралыгъуэр 
 къутэжу лъэпкъхэм яIэ хуитыныгъэ хэр 
нэхъыбэ зыщI демократиер къэра -    
лым тепщэ щыхъум, щIэныгъэхутэ Iуэху-
щIапIэхэм къэхутэныгъэ бэлыхь куэд 
ирагъэкIуэкIащ, адыгэхэм я блэкIам 
щыщ теплъэгъуэ куэд зэфIагъэувэжу, а 
псом тегъэщIапIэ ящI архив тхылъым-
пIэхэр е гуадзэн, е зэужь щхьэхуэу 

Мэкъуауэгъуэм и 18-м Налшык къа-
лэм дэт «ДыгъафIэ къалэ» сабий твор-
чествэмкIэ академием и гъэмахуэ лаге- 
рым щыIэхэм яIущIащ КъБР-м экстре-
мизмэм пэщIэтынымкIэ IуэхущIапIэм 
и лэжьакIуэхэр, хабзэхъумэхэр, 
 УМВД-м и Жылагъуэ советым хэтхэр. 

ИНТЕРНЕТЫР къагъэсэбэпурэ щIэп-
хъаджагъэ зезыхьэхэм сабийхэр ящы-
хъумэным теухуауэ зэIущIэм къы-
щыпсэлъащ КъБР-м и МВД-м зи ныб-
жьыр балигъыпIэ нэмысахэм я Iуэху-
хэмкIэ инспектор нэхъыщхьэ Яковлевэ 
Галинэ. 

- Зэманым апхуэдэ щытыкIэ дригъэу-

ващи, сабийхэм телефоныр ямыIыгъыу 
хъуркъым. Ар еджэныгъэмкIи щIэны-
гъэмкIи сэбэп мэхъу, цIыкIухэм къа-
хуэщхьэпэн куэд къызэрырахым хуэдэу, 
зэран къахуэхъури гъунэжщ. Псалъэм 
папщIэ, щIэпхъаджащIэхэм сабийхэм 
жрагъэIэ я адэ-анэм я цIэр, унэцIэр, 
 унагъуэм теухуа гуэрхэр, паспорт, банк 
карточкэ номерхэр, къинэмыщIхэри. А 
псори къагъэсэбэпу къодыгъуэфынущ 
щIэпхъаджащIэхэр. Абы къыхэкIкIэ, са-
бийхэм ягурыгъэIуапхъэщ хамэхэм еп-
салъэ, жамыIапхъэ жраIэ зэрымы-
хъунур, апхуэдэ къэхъумэ, икIэщIыпIэкIэ 
адэ-анэм хъыбар ирагъэщIэн зэры хуейр, 
- жиIащ инспекторым. 

Хабзэхъумэхэм зэрыжаIэмкIэ, теле-
фонымрэ социальнэ напэкIуэцIхэмрэ 
тет паролыр мазитI къэс пхъуэжмэ нэ-
хъыфIщ. Апхуэдэ щэху псалъэхэр гугъу-
сыгъуу зэхэбгъэувэмэ, щIэпхъаджащIэ-
хэм трахыфынукъым. Къищынэмы-
щIауэ, инспекторыр тепсэлъыхьащ са-
бийхэм гукъеуэ яIэмэ, къыдеджэхэм и 
жагъуэ къащIмэ, дзы къыфIащурэ и 
 напэр трахмэ, сабийм и гуауэр къагъэ-
сэбэпурэ жимыIапхъэ къыжьэдашынкIэ 
зэрыхъунум. Апхуэдэхэм дежи Iуэхур 
зыIутыр адэ-анэращ зэхьэлIапхъэр. 

УМВД-м и Жылагъуэ советым къыб-
гъэдэкIыу зэIущIэм хэтащ Фырэ Анфисэ. 

БЕСЛЪЭНЕЙ Гуащэмахуэ. 

ЩIэпхъаджащIэхэм  щахъумэ

Лъэпкъ щIэныгъэм и зы псыпэ

 къы хуахьыжу. Мис а тегъэщIапIэхэм 
куэдрэ къащыхэхуэ щыIэт тхыдэ хъу-
гъэщIагъэхэр къэзыIуэтэж тхыгъэш-
хуэхэм щыщ пычыгъуэхэр. МащIэми, 
куэдми, зыгуэрым ущагъэгъуазэми, зи 
гугъу тщIы пычыгъуэхэм зэрыщыту нэ-
Iуасэ захуэпщIыну Iэмал щыIэтэкъым. 
Япэрауэ, зэрытха бзэмкIэ еджэ, ар 
зэхэзыщIыкIыр мащIэт, етIуанэрауэ, 
 гъуэтыгъуейт е къыщылъыхъуэн хуейр 
нахуэтэкъым, ещанэрауэ, а щыIэ ма-
щIэми щыуагъэхэр куэду къыхэкIырт, 
IуэрыIуатэхэр щатеужьыкIыжри мыма-
щIэу. Мэлбахъуэ Къэралбий зыщи-
щIыжа къалэнхэм ящыщщ зи гугъу  
тщIа теплъэгъуэхэр щыз щIыжыныр, 
сы тыбзэкIэ ахэр мытхами, зэригъэ-
пэщыжу тхылъ щхьэхуэу къыдигъэ-
кIыжыну. ЩIэныгъэлIыр а къалэным 
фIыуэ пэлъэщащ, иригъэкIуэкIа лэ-
жьыгъэ  купщIафIэми щIэныгъэм             
фIагъ куэд къыхуихьащ. Ар Iэмалын-
шэу жыIэн хуейуэ къыдолъытэ.

Черкесск къалэм дэт Сурэт гъэлъэ-
гъуапIэм щекIуэкIа зэIущIэм къри-
хьэлIахэм я пащхьэ мызыгъуэгум ира-
лъхьащ Мэлбахъуэ Къэралбий и 
иужьрей зэдзэкIыгъэм ящыщу «Шуудзэ 
Iэлхэр» («Дикие эскадроны») фIэщы-
гъэр зиIэ тхылъыр. Ар зи Iэдакъэ къы-
щIэкIар хамэщIыр натIэ зыхуэхъуа 
Курнаков Сергейщ. Америкэм и Штат 
Зэгуэтхэм 1935 гъэм къыщыдэкIа а 
тхылъыр топсэлъыхь Шуудзэ Iэл (Ди-
кая дивизия) жыхуаIэм хэта адыгэ 
 дзэпакIэм къулыкъу щыщищIэм и нэгу 
щIэкIа Iуэхугъуэхэм. Мыбдеж хужьы-
дзэм я лъэныкъуэр къыхэзыха Курна-
ков Сергей игу къыщегъэкIыж адыгэ 

 зауэлIхэм ягъэлъэгъуа лIыгъэмрэ зэ-
рахьа хабзэмрэ хьэлэмэт дыдэу зы-        
лъа гъухэм зэрызыхащIэу щытар, уебэ-
къуэнкIэ Iэмал имыIэу щысэтехыпIэу 
псоми зэрагъэлъэгъуар. ТIасхъэщIэххэр 
гъуэгу техьэнумэ, Iэмалыншэу адыгэ 
къалъыхъуэрт, Iуащхьэм къебгъэрыкIуэ 
бийм пэщIэувэнумэ, гъусэ ящIыр 
адыгэт, дзэпщхэм къыхуащI унафэм я 
зэблэгъэкIыкIэ хъуным щегупсыскIэ, 
дзыхьщIэгъу ящIыр, аргуэрыххэти, 
адыгэт. ЗауэлI хабзэшхуэ зыхэлъ адыгэ 
напэмрэ щIыхьымрэ ипэ иригъэщ 
зэрыщымыIами гу лъитащ Курнако-
вым. Абы зэритхымкIэ, адыгэ зауэ-    
лIым щыту зигъэлIэнут, къыщащIа 
 къалэныр нэсу имыгъэзащIэмэ, бийм и 
щIыб хуигъэзэн хуейуэ щытыкIэ ихуэ-
мэ, и ныбжьэгъум гурыщхъуэ къы-
хуищIмэ… Дэтхэнэм утепсэлъыхьын… 
Адыгэхэр гъунэгъу лъэпкъхэм къызэ-
рацIыхуа щэнхабзэ фIыгъуэ псоми топ-
сэлъыхь Курнаков Сергей. Абы къы-
щыувыIэркъым - зэуапIэм щекIуэкIа 
Iуэхугъуэ псори зэрызэкIэлъыкIуэм хуэ-
дэу зэфIегъэувэжри, лъэпкъ щIэны-
гъэм хэтхэм я дежкIэ Iэмал бэлыхь         
мэхъу.

Курнаков Сергей и тхылъым къи-
щынэмыщIауэ, пшыхьым щагъэлъэ-
гъуащ Дышаек Иван и «Зы тхакIуэм и  
 гукъэкIыж тхылъ» («Дневник одного пи-
сателя») зи фIэщыгъэ къыдэкIыгъуэ 
гъэщIэгъуэныр. Дышаек Иван Австро-
Венгрие пащтыхьыгъуэм щыщ цIыхут, 
пащтыхь щауэ Романов Владимир и 
бынхэм я гъэсакIуэ-унэтIакIуэт. А 
тхылъыр зытеухуар урыс пащтыхьым и 
къуэшитIыр - Борисрэ Андрейрэ - ды-
жьыныгъуэ уэркъ Къуэн Мырзэбэч и 
унагъуэм плъыжьыдзэм зэрыща-
хъумарщ. Пащтыхьыгъуэм адыгэхэм 
къаридза фэбжьыр иджыри хэгъуэщ-
хьэжатэкъым. Абы щхьэкIэ къэмынэу, 
зи щхьэ къезыхьэлIахэм адэжь хабзэр 
ярихащ, кIуэдыпIэм и шынагъэр ящ-
хьэщихащ.

Мэлбахъуэ Къэралбий и лъэпкъэ-
гъухэм къазэрыхуэупса тхылъхэр зэры-
щыту япэ дыдэу урысыбзэкIэ щызэра-
дзэкIри дунейм къыщытехьэри иджыщ. 
Тхыдэ щIэныгъэхэр зытеувапхъэ гъуэгу-
хэм, щрагъэкIуэкIыпхъэ къэхутэ ныгъэ 
лэжьыгъэхэр зыхуэдэм фIыуэ щы гъуазэ 
Мэлбахъуэ Къэралбий, шэч хэмылъу, 
лъэпкъым Iуэхутхьэбзэшхуэ хуелэжь, и 
щIэжыр къэIэтыным хуэунэтIауэ, и 
зэхэщIыкIыр гъэкууным хуэгъэпсауэ, и 
щэнхабзэ хъугъуэфIы гъуэхэм и гупэ      
яхуигъэзэжыным ехьэ лIауэ.

ШУРДЫМ  Динэ.

Фэеплъымрэ щыгъуэмрэ я махуэм ирихьэлIэу

Гъэр  къохъулIэ
кIынщ, - жысIэу а цIыкIум зы-
щыхуэзгъазэм, къызэплъри 
жиIащ:

- Хьэуэ, сэ, си адэм хуэдэу, 
комбайным срилэжьэнущ…

Адэм и щапхъэр быным и 
гъуазэу къызэрекIуэкIым и 
IэужьыфIым гу щылъумы-
тэнкIэ Iэмал иIэкъым псом 
япэу хэгъуэр зыублэ ди хо-
зяйствэхэм. 

Хуэмурэ щытыкIэм зихъуэ-
жащ. ЩIыфI зиIэ, зи лъаб-
жьэр хэзымыгъэкIуэдэжа Iуэ-
хущIапIэхэм зыкъызэрагъэ-
пэщащ щыIэм я нэхъыфI, зи 
зэфIэкIыр лъагэ иджырей 
мэкъумэш техникэхэмкIэ, 
жы  лапхъэфIхэмкIэ. Апхуэдэу 
зыщагъэгъуэзащ иджырей 
мэкъумэш щIэкIэ хабзэщIэ-
хэми.

Мы зэманым ирихьэлIэу 
Прохладнэ, Май, Тэрч щIына-
лъэхэм бжьыхьэсэ гъавэр 
гектар мин 12-м щIигъум 
 щы Iуахыжащ. Ар кърахьэ-
лIэжын хуейуэ къапэщы-
лъым и зэхуэдитIым щIегъу. 
Май щIыналъэм щызэхэт 
«Ленинцы» мэкъумэш пред-
приятэр республикэм щы-
пэрытхэм ящыщщ. Мы гъэм 
абы щыхасащ гуэдзу гектар 
780-рэ. Гъэ дызэрытехьэрэ 
къэхъуа дуней щытыкIэ къи-
инхэми емылъытауэ, гъавэм 
хъарзынэу зиужьащ икIи ар 
куэдкIэ я фIыщIэщ гектари 
100-м узыфэ зэмылIэужьы-
гъуэхэм сыт и лъэныкъуэкIи 
пэщIэтыф жылапхъэхэр зэ-
рытрасамрэ и чэзум ирагъэ-
кIуэкIа агротехникэ лэ жьы-
гъэхэмрэ. Ди республикэм и 
мэкъумэшыщIэхэм дунейр 
къахуэупсами ярейуэ, Уры-
сейм и языныкъуэ щIына-
лъэхэм хуэдэу гъавэм щIыIэ 
къеуакъым, щIэрыщIэу тра-
сэжын хуейуэ. Аращ гъавэр 
кIэрыхуншэу къехьэлIэ жы-
ным я зэфIэкI псори иджып-
сту щIрахьэлIэр.

 ЩIыналъэм иIэщ мы гъэм 
щIыпIэ-щIыпIэкIэрэ щеха уэр 
мащIэу нэхъ мыхъуми зы-
лъэIэсахэри, арщхьэкIэ ахэ-

ри зэрахузэфIэкIкIэ щытыкIэ 
гугъум къикIащ. Илъэс блэ-
кIам яIа бэвагъым хэщIыны-
гъэ игъуэтами, гъэм къэзы-
гъэшхэн къызэрытрахынум 
шэч хэлъкъым.

«Ленинцы» СХПК-м къы-
кIэ рымыхуу хэгъуэр щауб-
лащ Новоивановскэ жылэм и 
мэкъумэш IэнатIэхэми. Мы-
быхэм бадзэуэгъуэм ику хэм 
фIимышу лэжьыгъэр зэфIа-
хыну я мурадщ. Мы мэкъу-
мэш IуэхущIапIэхэм Iэщ 
г ъэхъунми гулъытэшхуэ 
 щы хуащI. Аращ хэгъуэм  
 ирихьэлIэу мэкъумылэр 
 гъэ  тIы лъынми щIыхуэ мыбэ-
лэ рыгъыр. Гъавэр къызыт-
рахыж щIыр занщIэу явэ, 
хьэуазэр  яшыхьри   ягъэ-
тIылъ, щIымахуэм Iэщ фер-
мэхэм IэщIэлъыну къызэры-
щагъэсэбэпыным хуэщIауэ. 

Тэрч щIыналъэм бжьы хьэ-
сэ гуэдзу гектар мини 8-м 
нэблагъэ, хьэпцIийуэ гектар 
350-рэ, кIэртIоф пасэу гектар 
275-рэ яIэщ, гъэ къэси хуэдэу, 
Iэщым ирагъэшх удз щхъуан-
тIэ къэуатымкIи бэлэрыгъа-
къым. Иджыпсту кIэртIоф 
пасэр къатIыж, зы гектарым 
хуэзэу къытрах центнер 
 200-300-м нэблагъэ. Мы зэ-
маным апхуэдэу и чэзущ 
джэш щхъуантIэми. Зы гекта-
рым центнер 45-48-рэ къыт-
рах. Ар илъэс блэкIам къра-
хьэлIэжам нэхърэ нэхъыбэщ. 
Ахэр ирашэлIэнущ ерыскъ ы-
хэкIхэм щелэжьу районым ит 
IуэхущIапIэхэмрэ консерв 
 заводхэмрэ. 

Къэбэрдей-Балъкъэрым 
Мэкъумэш хозяйствэмкIэ и 
министерствэм хъыбар къы-
зэ рыдигъэщIамкIэ, мы гъэм 
ди республикэм и мэкъумэ-
шыщIэхэм гъавэрэ джэш хэ-
кIыу гектар мин 210-рэ къра-
хьэлIэжын хуейуэ къапэ-
щытщ. Абы щыщу гектар мин 
65-р бжьыхьэсэ гъавэщ. 
Псом ящхьэращи, ди щIына-
лъэхэм гъэр яхуэфIащ.

ЛЪОСТЭН  Музэ. 

«Джылъ уджэраджэм и макъ»
хэмылъу, унагъуэращ щIэд-
запIэ яхуэхъур цIыхум 
хэлъыфынкIэ   хъуну хьэл-
щэн дахэ псоми: лъагъуны-
гъэми, пщIэми, нэ мысми, 
гумащIагъми, пэ жыгъэми. 
Беслъэн къыщалъ хуащ ди 
республикэм хыхьэ щIыпIэ 
нэхъ дахэ дыдэхэм ящыщу 
Дзэлыкъуэ щIыналъэм. 
 Къамылъыкъуэ адыгэ жы-
лэжьым дэсащ абы и 
адэшхуэ Жантемыр, «уей-
уей» жезыгъэIэ уэрэ джы-
IакIуэ Iэзэу щытар. Анэш-
хуэ акъылыфIэт, гупсысэ 
шэ щIа зиIэт илъэси 114-кIэ 
дунейм тета Iэминати. А 
нэхъы жьыфI хэм яхуэфа-
щэу мэпсэу Беслъэн и адэ-
анэ Замиррэ Ритэрэ. Абы-
хэм яхузэфIэкIащ я бы-
ниплIым ящыщ дэтхэнэми 
зэрыпсэун IэщIагъэрэ щIэ-
ныгъэрэ ирагъэгъуэтын, 
лъэ быдэкIэ гъащIэм ха-
гъэувэн. 

Беслъэн щIалэр лъэпкъ 
IуэрыIуатэм гъунэгъу хуэ-
зыщIар, анэбзэм и IэфIа-
гъыр зыхищIэу къызэры-
хъуар, шэч хэмылъу, абыхэм 
я фIыгъэщ. Къуажэм дэт 
курыт школыр фIы дыдэу 
 къиухри, МахуэлIым и щIэ-
ныгъэм КъБКъУ-м щыхи-
гъэхъуащ. ИужькIэ Москва 
дэт къэрал лингвистикэ 
 университетым щIэтIыс-
хьэри, ари ехъулIэныгъэкIэ 
къиухащ  икIи абы щы-
лэжьащ илъэс зыбжанэкIэ. 
А илъэсхэм куэд къратащ 
МахуэлIым бзэм,  дунейпсо 
литературэм, щэнхабзэм, 

тхыдэм нэхъ куууэ щы-
гъуазэ яхуэхъунымкIэ. Бэ-
тэх, Налшык дэт курыт 
еджапIэхэм щыщылэжьа-
ми, Беслъэн и цIэр фIыкIэ 
зыбжанэрэ къаIэтащ. Абы 
къы зэригъэпэщауэ щытащ        
класс нэхъыжьхэм щIэс 
щIалэгъуалэр зыхэт «Ныб-
жьыщIэ хасэ». Апхуэдэу 
иригъа джэхэр и дэIэпы-
къуэгъуу, Бэтэх къыщызэIу-
ихауэ щытащ Адыгэ музей 
цIыкIу. Мызэ-мытIэу щы-
текIуащ «Илъэсым и егъэ-
джакIуэ» зэпеуэм, КъБР-м 
и Жылагъуэ палатэм къы-
хилъхьа «Илъэ сым и пэ-
рытхэр» проектми пашэ 
щыхъуащ. 

Апхуэдэ лэжьыгъэ куп-
щIа фIэхэм къадэкIуэу, Ма-
хуэлI Беслъэн жыджэру     
дапщэщи ядолажьэ рес-
публикэм адыгэбзэкIэ 
 къы щыдэкI  жур налхэмрэ 
газетхэмрэ. ТхакIуэ, публи-
цист щIалэщIэм и гуп сы-
сэхэр, Iуэху еп лъыкIэхэр 
къыщигъэлъа гъуэ тхыгъэ 
куэд щIэх-щIэ хыурэ къыто-
хуэ «Адыгэ псалъэ» рес-
публикэ газетым.  Беслъэн          
и къалэмыпэр нос ды-
къэзыухъуреихь дунейм, 
щIыуэпсым я теплъэ 
 хьэ лэ мэтхэм, телъыджэ-
хэм, гъащIэм и зэхэлъыкIэ 
гъэщIэ гъуэнхэм. Газетеджэ-
хэр хабжьу дехьэх адыгэ- 
бзэ дахэ, екIу, шэщIа, 
купщIафIэ зы Iурылъ ав-
торым и тхыгъэ хьэлэмэт-
хэм. Абыхэм щы гъуазэ 
зыхуэзыщIыну Iэмал зы-

гъуэта дэтхэнэми, шэч 
 хэлъ къым, ахэр гунэс, гу-
къи нэ зэрыщыхъунум. 

«Джылъ уджэраджэм и 
 макъ» тхылъыр Москва 
 къалэм дэт «Сам Полигра-
фист» типографием къы-
щы дэкIащ. МахуэлIым 
фIыщIэ яхуещI тхылъыр ду-
нейм къы техьэным зи къару 
хэзылъ хьахэу, чэнджэщ 
щхьэпэхэр къезытахэу ТIы-
мыжь Хьэ мыщэ, Багъ 
Марьям, Жыласэ Маритэ, 
Мэлей ФатIимэ, Батуев Ден 
сымэ. 

ЕгъэджакIуэ Iэзэм, тха-
кIуэ ныбжьыщIэм ехъу лIэ-
ныгъэ щIэхэр гъащIэм щы-
зы Iэ ригъэхьэну, и цIэр 
фIыкIэ иджыри куэдрэ зэ-
хэт  хыну ди гуапэщ. Уи 
зэфIэкIхэм хэбгъэхъуэну, 
адыгэ щIалэ щыпкъэ! 

КЪАРДЭН Маритэ.

Гъавэ-2024

ЗэIущIэ

IэнатIэр
даIыгъ

ЗэпыщIэныгъэхэр 
йофIакIуэ

Урысей Федерацэм и 
Президент Путин Влади-
мир и лэжьыгъэ зекIуэм 
щыпищащ Вьетнам Рес-
публикэм. КъэралитIым и 
лIыщхьэхэр зэрызэ дэлэ-
жьэ нум теухуа Iуэхугъуэ 
куэдым тепсэлъыхьащ.

ПУТИН Владимир къыхи-
гъэщащ Урысеймрэ Вьетна-
мымрэ я сату зэпыщIэны-
гъэхэр зэрефIакIуэр.

«Гулъытэ нэхъыбэ хуэт-
щIащ сату-инвестицэ Iуэ  ху-
хэмкIэ зэдэлэжьэным.          
Блэ кIа илъэсым хьэпшыпу 
зэ рагъакIуэм проценти 
8-кIэ хэхъуащ. Мы илъэсым 
ар нэхъыбэ зэрытщIыным 
дыхущIэкъунущ: мы гъэм                

и япэ мазищми ехъулIэ-
ныгъэфI хэр щыIэщ, нэгъа-
бэ и апхуэдэ лъэхъэнэм 
елъы тауэ хэхъуэр хуэдищ-
кIэ дэ кIуеящ», - жиIащ              
ди къэ ралым и Унафэ-
щIым.

Путин Владимиррэ Вьет-
намым и Президент Лам 
Торэ унэтIыныгъэ зыбжа-
нэкIэ я зэпыщIэныгъэхэр 
 зэ рырагъэфIэкIуэным щы-
хьэт техъуэ зэгурыIуэныгъэ 
15-м Iэ щIадзащ. Абыхэм 
ящыщщ егъэджэныгъэр, 
эпидемием пэщIэ тыны мы-
кIэ лабораторэ инфра- 
структурэм зегъэужьыныр, 
налог политикэр, таможнэ 
IэнатIэр, ядернэ техноло-
гиемкIэ центр Вьетнам 
 къы щы зэIухыным и ме-
моранду мыр. 

«Урысейм и политикэ, со-
циальнэ зэпIэзэрытыны-
гъэм лъабжьэ быдэ зэри-
Iэм, и экономикэм жыджэ-
ру зэ рызиужьым, и цIыху-
хэм я псэукIэр зэрефIакIуэм 

дыщогуфIыкI, дунейпсо 
 утыкум абы щиIыгъ увы-
пIэмрэ пщIэмрэ кIуэ пэтми 
зэрыхэхъуэр нэрылагъущ», - 
жиIащ Ветнамым и Прези-
дент Лам То.

Иджыри
зыкъаужьыжакъым

Пандемием и лъэхъэнэм 
къэрал куэдым я экономи-
кэм и лъабжьэр къэтIэс-
хъауэ щытащ. Къапщтэмэ, 
абы иужькIэ Европэм и 
экономикэр егъэлеяуэ 
хуэм дыдэущ зэрызэфIэу-
вэжыр. 2019 гъэм ще-
гъэжьауэ проценти 3-кIэ 
хэхъуэжауэ аращ.

ЕВРОПЭМ и Банк Нэ-
хъыщ хьэм къызэрилъы-
тэмкIэ, абы и щхьэусыгъуэ 
нэхъыщ хьэр Украинэм 
щекIуэкI зэныкъуэкъурщ. 
ЭнергетикэкIэ, ерыс-
къыпхъэкIэ щы тыкIэ хьэ-

лъэм иригъэуващ. 
КъищынэмыщIауэ, Евро-

пэм и къэралхэм щыпсэухэм 
я хэхъуэм хэпщIыкIыу хэ-
щIащ. Абы къыхэкIыу щэн-
къэщэхун Iуэхур щIагъуэу 
екIуэкIыркъым. Зэран хъу 
Iуэхугъуэхэм ящыщщ 
 Урысейм иращIылIа санк-
цэхэри - иджы абыхэм сату 
 Iуэ хущIэгъухэр нэгъуэщI 
къэ ралхэм къыщалъыхъуэн 
 хуей мэхъу. Урысейр Евро-
пэм пэгъунэгъу щIыналъэу 
зэрыщытым къыхэкIыу 
энергетикэ и лъэныкъуэкIи 
ерыскъыхэкIкIи я Iуэхур 
 тыншу дэкIырт. 

НОБЭ
Гидрографием и дуней-

псо махуэщ
1956 гъэм къалъхуащ эко-

номикэ щIэныгъэхэмкIэ    
доктор, АКъУ-м и профес-
сор, РАЕН-м и член-кор-      
респондент Къуий Iэмыр-
бий.

1956 гъэм къалъхуащ 
усакIуэ, публицист, «Iуащ-
хьэмахуэ» журналым и ре-
дактор нэхъыщхьэ Мы-
къуэжь Анатолэ.

Дунейм и щытыкIэнур

«pogoda.yandex.ru» сай-
тым зэритымкIэ, республи-
кэм пшэр техьэ-текIыу 
щыщытынущ.  Хуабэр ма-
хуэм   градус 26-рэ, жэ-
щым градус 17 щыхъунущ.

Абы  дегъэпIейтей 

Дэ къытхуатх Мулай Алихъан 
Iэбу и къуэр

ЛъапцIэу къэфкIухь

Зыхуэвгъэзэну 
фыхуеймэ

Узыншагъэ

Псым и зэхэлъыкIэр 
къезытхэкIхэр 

Къалэдэсхэм куэд щIауэ лъапцIэу къа-
кIухьауэ къыщIэкIынукъым. ЦIыхур 
къы зы хэкIа щIыуэпсым апхуэдизкIэ пэ-
жыжьэ хъуащи, къуажэдэсхэри лъэ-
пэдрэ вакъэкIэ унэм щIэсщ, уеблэмэ. 
Абыхэм ящIэжыркъым е хащIыкIыр-
къым лъапцIэу къэ кIухьыным сэбэпу 
пылъыр зыхуэдизыр. 

ЩIЭНЫГЪЭЛIХЭМ къызэрахутамкIэ, 
абы цIыхум узу, щIыIэу, гукъеуэу хэтыр 
къыхеш, иммунитетыр еIэт, жейр зэтре-
гъэувэж, къарурэ гукъыдэжрэ къыпхелъ-
хьэ. Ар къызы хэкIыр щIы щхьэфэм элек-
трокъару къызэриутIыпщыр аращ. А элек-
трокъарур цIыхум и Iэпкълъэпкъыр 
егъэфIэкIуэным хуэгъэпсауэ къигъэщIа-
щи, и узыншагъэр зэтрегъэувэж, нейрона-
лъэ ешахэмрэ жейхэмрэ зэщIегъэжьыуэ.

Гу лъыфтауэ къыщIэкIынщ цIыхуитIыр 
щы зылъэIэсым деж я зэхуакум хъуаскIэ 
къызэ рыдидзыр, ток къызэреуэр. Ар 
къызыхэкIыр – щIым куэдрэ лъакъуэ пцIа-
нэкIэ темытахэм - яIэ «статическое элек-
тричество» жыхуиIэм хуэдэ зэхуахьэсауэ, 
япкърытщи аращ. А электрокъарур 
ппкърыкIын щхьэкIэ щIы щхьэфэм 
 лъапцIэу къыщыкIухьын хуейщ, лейр пхи-
шын хуэдэу. Дунейм псэущхьэу тетым 
щIым къыщакIухьри, цIыхум къефыкI узы-
фэ бжыгъэншэхэм хуэдэ зыми пкърыт-
къым. КъызэрахутамкIэ, зэпымычу вакъэ 
зыщыгъхэр, псом хуэмыдэу къалэдэсхэр, 
къат куэду зэтет бетон унэм щIэсхэр зэры-
сымаджэрилэр къызыхэкIыр лъапцIэу 
къызэрамыкIухьыр аращ. 

ЦIыхур илъэс мин бжыгъэкIэ лъапцIэу 
щIы лъэм щызэхэзекIуэу къэгъуэгурыкIуа-

щи, физиологие, энергетикэ я лъэны-
къуэкIэ тэмэмкъым вакъэ зэрытщыгъыр. 
Вакъэр къызэрагупсысрэ ди Iуэхур тынш 
хъуауэ, «ди лъэм банэ хэхужауэ» къэт-
лъытэжми, щIы щхьэфэм пщIэншэу къы-
дит антиоксидантым делъэпэ уауэ къокI 
абы. Сыт хуэдиз мылъку тедгъэ кIуадэрэ 
нобэ, узыфэ шынагъуэхэм дащызыхъумэ 
антиоксидантхэм?! ЩыIэщ физиолог гуп, 
Iэмал имыIэу лъапцIэу къэкIухьын хуейуэ 
тезыгъэчыныхьхэр. 

Медицинэ и лъэныкъуэкIэ укъеплъмэ, 
тхы цIэр и пIэ изэгъэн, лъакъуэ Iушэр захуэ 
хъужын, цIыхум и кIуэкIэр екIу хъужын па-
пщIэ лъапцIэу къэкIухьын хуейуэ къахутащ 
дохутырхэм. Ар къызыхэкIыр вакъэм зэ-
хуищI лъынтхуэхэмрэ лыпцIэхэмрэ хуит 
къызэ рыхъу жырщ. Апхуэдэу, артрозым, 
варикозым, тхы цIэ уз зэмылIэужьы гъуэхэм 
я хущхъуэ нэхъыщхьэр пшахъуэм, мы-
вэкIэщхъым, удзы пцIэм нэхъыбэрэ 
 лъапцIэу къыщы кIухьынырщ. 

КъищынэмыщIауэ, щхьэкуцIым иIэщ Iы-
хьэ, цIыхум лъапцIэу къызэрикIухьыр 
зыхи щIэнымкIэ жэуап ихьу. Ар хуэдэщ 
цIыхум и Iэр иIэтын, и Iэпэхэр игъэхъеин 
щхьэкIэ щхьэкуцIым зригъакIуэ лэжьы-
гъэм. Ауэ щыхъукIэ, зэпымычу вакъэ зэ-
рытщыгъым «зэхуещI» а зэфIэкIри, щхьэ-
куцIым и зы Iыхьэ псо къы зэрыд мы-
гъэсэбэпым къыхэкIыу, холIыкI. 

Дохутырхэм жаIэ гуэл, псы Iуфэхэм 
лъап цIэу къыщыкIухьыным сэбэпышхуэ 
зэрыпы лъыр, узыфэ куэдым зэрихущ-
хъуэр, хьэуа  къабзэкIэ убауэрэ удзыпцIэм 
ухэту къэпкIухь мэ узыншэ узэрыхъунур. 

ФЫРЭ Анфисэ. 

«Адыгэ псалъэ» газетым и щIэджыкIа-
кIуэ ПщыхьэщIэ ФатIимэ къызэритхымкIэ, 
и сабиигъуэр, гъащIэм и Iыхьэ нэхъ IэфI 
дыдэр игу къэзыгъэкIыжыр ди газетырщ.

- СИ АДЭШХУЭМ газетыр махуэ къэс къы-
хуахьырт. Дадэ ар, зы тхыгъэ къимыгъанэу, 
щIиджыкIырти, абы кърихам нанэрэ абырэ 
тепсэлъыхьыжырт. Сэ ар сфIэгъэщIэгъуэн 
дыдэу седаIуэрт, зызущэхурти. ГъэщIэ-
гъуэнракъэ, мазэ-мазэкIэ зэхэдзауэ, хуэса-
къыпэу щихъумэрт абы хухэха пхъуантэ 
щхьэхуэм. УкъигъэуIэбжьырт газету зэхуи-
хьэсар щыплъагъукIэ – илъэс бжыгъэкIэ 
 ихъума къыдэкIыгъуэхэр пхъуантэм дэ-
хуэжыртэкъым. ИужькIэ къызгурыIуауэ 
аращ - дадэ апхуэдэ щIыкIэкIэ и лъэпкъым, и 
анэдэлъхубзэм хуищI пщIэр къигъэлъагъуэу 
арат. Сэ ар щапхъэ уасэншэ схуэхъуащ икIи 

ПщIэ зыхуэтщI ди хэкуэгъухэ! 
КъБР-м щыIэ УФССП-м и унафэщIым и къуэдзэ – 

Къэбэрдей-Балъкъэр Республикэм и суд пристав нэ-
хъыщхьэм и къуэдзэ, къэрал кIуэцI къулыкъум и майор 
Литовкэ Н. Н. мэкъуауэгъуэм и 22-м сыхьэт 14-м ще-
гъэжьауэ сыхьэт 18 хъуху цIыхухэм щахуэзэнущ суд 
приставхэм я Май район къудамэм и хэщIапIэм: Май 
 къалэ, Горькэм и цIэр зезыхьэ уэрам, 108.

ИпэкIэ зевгъэтх хъунущ мы телефонхэмкIэ:
8(8662) 42-71-60;
 8(8662) 42-25-69;
8(86633) 26-4-00.
Iэмал имыIэу фIыгъын хуейщ фыхэтми щыхьэт техъуэ 

тхылъ (Урысей Федерацэм щыщ цIыхум и паспорт), 
лъэIур. ЗыщIыхуэвгъазэ Iуэхур тхауэ фIыгъмэ нэ-
хъыфIщ.

Гидрографием и дунейпсо махуэр гъэ къэс мэ-
къуауэгъуэм и 21-м къэрал куэдым щагъэлъапIэ. Абы 
теухуа жэрдэмыр 2006 гъэм къыхэзылъ хьауэ  щытар 
1921 гъэ лъандэрэ лажьэ ГидрографиемкIэ къэрал 
зэхуаку зэгухьэныгъэрщ. КIэ лъыкIуэу ар ООН-м и Ас-
самблее Нэхъыщхьэми къыщащтащ. 

1921 ГЪЭМ мэкъуауэгъуэм и 21-м Монакэ къэрал 
цIыкIум деж къыщыунэхуат «ГидрографиемкIэ къэрал 
зэхуаку бюро» зыфIащу иужьым «ГидрографиемкIэ 
къэрал зэхуаку зэгухьэныгъэ» хъужар. КъыщызэIуахым 
хэмытами, мы зэманым абы хыхьэхэм Урысей Федера-
цэри ящыщщ. Ар абы ипэжыпIэкIи къилэжьащ, сыту 
жыпIэмэ лIэщIыгъуэ блэкIам и пэщIэдзэм ди къэралым 
и гидрографхэм ЩIы Хъурейм къэхутэныгъэ къызэ-
рымыкIуэу щрагъэкIуэкIахэм дуней псом къыхузэIуахащ 
а лъэхъэнэм куэдыр зыщымыгъуазэу къекIуэкIа щIына-
лъэхэу «къуэгъэнапIэ» жыжьэхэм щыIэ хэри. 

Алыджыбзэм къыхэкIа «гидрографие» псалъэм къи-
кIыр «псым и зэхэлъыкIэр къезытхэкI» жыхуиIэщ. А 
щIэныгъэм и къалэнщ псы гущIыIум кхъухьхэм тэмэму 
къы щакIухьынымкIэ, хуиту зыщагъэзэнымкIэ, щызэб-
лэкIынымкIэ гъуэгуры гъуа зэ картэхэмрэ тхыгъэхэмрэ 
зэхэгъэувэнри. 

Апхуэдэуи, зи гугъу тщIы щIэныгъэм и «пщэрылъ» 
нэхъыщ хьэхэм хабжэ хышхуэхэмрэ хы цIыкIухэмрэ, 
псыежэххэмрэ псы хъумапIэхэмрэ кхъухьхэмрэ кхъуа-
фэжьейхэмрэ шынагъэ къащыхухэмыкIыу тетыным хуэ-
гъэзауэ псым и кууагъыр, и лъащIэм и егъэзыхыпIэ-зы-
къэIэтыпIэр зыхуэдэр, и Iуфэм и зыгъэзэкIэр къахутэу, 
абы ипкъ иткIэ дэфтэрхэр зэхэгъэувэныр, хы гущIыIум 
зэрызыщыгъэзапхъэр къэзыгъэлъагъуэ гъуазэхэмрэ 
(маякхэр) нагъыщэхэмрэ здэщытыпхъэхэм деж щегъэ-
гъэувыныр. 

Гидрографием къыщахутар зыхуэщхьэпэр псы 
 гущIыIум тет кхъуафэхэм я закъуэкъым. Ахэр щIэгъэ-
къуэныфIщ хы щIагъым щIэлъ хъугъуэфIыгъуэхэр къы-
щалъыхъуэкIи, псы IущIэхэр щагъэувкIи, зэрыщыту 
 къатщтэмэ, цIыхухэм щIыуэпсым лей иремыгъэхыным-
кIи. 

Мы щIэныгъэр къызэрыунэхурэ абы ехьэлIа къэхутэны-
гъэхэр ирагъэкIуэкI зи гъунапкъэр хым нэхъ пэгъунэгъуу,  
щытепщэу къэгъуэгурыкIуа къэрал псоми. 

БЭРАУ Бышэ.

«Сапропель» жыхуаIэу, цIыхум и узын-
шагъэм дежкIэ сэбэпышхуэ хъу пкъы-
гъуэм зы щызэхуихьэс псы хъумапIэ нэхъ 
ныбжьышхуэ зиIэхэм хабжэ Тамбукъан 
хыжьейр (гуэлыр). Апхуэдэу дуней псом 
тетыр IэпэкIэ къыпхуэбжыным хуэдизщ. 
И фIагъкIэ мы псы хъурейр хуагъадэ 
узыншагъэм хуэщ хьэпэ пкъыгъуэхэр зи 
бащэ хы ЛIам (Мёртвое море), шэдгуарцэ 
(торф) псыпцIэхэу Венгрием, Инджы-
лызым щыIэхэм, Испанием, Италием 
узыщ рихьэлIэ ятIэ хущхъуэхэм, нэгъуэщI-
хэми. 

ЩIЭНЫГЪЭЛIХЭМ зэрыхуагъэфащэмкIэ, 
Тамбукъаныр аддэ нэхъ пасэхэм щыIа хым 
къыхэпщIыкIа къэщIыгъэщ. И псыр шыу-
гъэу щытами, къызэринэкIа илъэс куэдым и 
кIуэцIкIэ куэдкIэ нэхъ мышу хъуащ. А зэ-
маным къриубыдэу, хыжьейм и инагъми, и 
Iуфэм къыщыкI къэкIыгъэ лIэужьыгъуэхэ-
ми, и лъабжьэм зыщIэзыгъэбыдыхьа шэд-
гуарцэми зэхъуэкIыныгъэ ягъуэтащ. 

Иджырей лъэхъэнэм псы хъурейм тIэкIу 
хэша теплъэ иIэ хъуащ, и кууагъри метри 
7-м ноблагъэ. Хыжьейм и лъабжьэр шы-
уаныкум и щIэ узэхужам ещхьщ. Ар метри 6 
зи Iувагъ ятIэкIэ щIэхъумащ. Зэрыщыту 
 къатщтэмэ, а «гъэтIылъыгъэ» бейм тонн 
мелуани 2,6-м щIигъу и хьэлъагъщ. 

Сапропелыр - лIэщIыгъуэ куэдкIэ зэхуэхьэ-
са хъуа, зи гъащIэ уахътэр къэзыуха къэ кIы-
гъэ зэмылIэужьыгъуэхэмрэ микроор ганиз-
м хэмрэ щызэхэпцIыхьыжа шэдгуарцэ лIэу-
жьыгъуэщ. Тамбукъан гуэлым увыIэгъуэ 
имыIэу ще кIуэ кIащ «биосинтезкIэ» зэджэ а 
Iуэхугъуэр. Хы жьейр зэрымыкуу дыдэр къа-
гъэсэбэпри, языныкъуэ къэкIыгъэхэмрэ псэ 
зыIут пкъы гъуэ цIыкIужьейхэмрэ (микроор-
ганизмхэмрэ) зэ  рахузэфIэкIкIэ абы и псым 
зыщаужьащ икIи къагъэщIа мащIэм и 
кIуэцIкIэ зыщIаша минералхэр псы хъурейм 
и лъабжьэм здрахьэхащ. Иджыпсту дунейм 
темытыж удз лIэужьыгъуэхэри зэгуэр мыб-
дежым къыщыкIыу щытагъэнущ. 

Хыжьей лъащIэр щIэин щIэтIысыкIыпIэ 
зы хуэхъуа къэкIыгъэхэмрэ псэущхьэ нэры-
мылъа гъухэмрэ, лъыши щамыгъуэтрэ 
илъэс псом къаIэрыхьэ хуабагъэр градуси 
5-м зэрыщIигъу щIагъуи щымыIэу, щы-
зэхэжэпхъэжри щызэп цIыжащ. Аращ но-
бэрей зыгъэпсэхупIэхэм цIыхухэм зэры-
щеIэзэ ятIэ хущхъуэр къызэрыхъуа щIы-
кIэри, мы псы хъурейр къэщIыгъэ нэхъ лъа-
пIэ дыдэхэм ящыщу къэтлъытэн щIыхуейри, 
ар хъумэным мыхьэнэшхуэ щIиIэри.

Хыжьейр зи узыншагъэр езыгъэфIэкIуэну 
хуейхэмрэ щIыпIаплъэ къызэрыгуэкIхэмрэ 
къызэрыдэпхьэх хъуну хъугъуэфIыгъуа-
лъэщ. Абы теухуауэ икъусыкъужкIэ щхьэпэт 
икIи ды зыгъэгушхуэнт, псы хъурейр зи зэ-
хуаку дэлъ Къэбэрдей-Балъкъэрымрэ Став-
рополь крайм рэ, зэгурыIуэу, Тамбукъаныр 
зытет щIы кIапэм гулъытэ хуащIамэ, абы 
къыдэкIуэуи, «Бальнеологиемрэ бгылъэ ту-
ризмэмкIэ дунейпсо мыхьэнэ зиIэ центр» 
зыфIаща программэ къызэдащтамэ.

Псыхуабэ-Налшык федеральнэ гъуэгур 
щащIым, бальнеологие и лъэныкъуэкIэ 
Тамбу къан гуэлым мыхьэнэшхуэ зэриIэм 
егупсысар мащIэщ. А зэманым а ухуэны-
гъэр езыгъэ кIуэ кIахэр нэхъыбэу зэплъагъэ-
нур гъунэгъу жылагъуэхэр гъуэгу захуэм нэ-
хъ псынщIэу зэрызэпищIэрагъэнущ. 

«Пэжщ, Минводы къалэм хуэкIуэ авто-
баныр къызэрызэIуахрэ, Тамбукъан гуэлым 
блэж машинэхэм я бжыгъэм кIэрыхуащ, - 
жеIэ Экологиер шынагъуэншэу щы-
гъэтынымкIэ дунейпсо щIэныгъэ академи-
ем и академик, профессор, техникэ щIэны-
гъэхэмкIэ доктор ЗекIуэрей Аслъэн. - Ауэ 
абы псы хъурейр зэрыхуа щы тыкIэм 
 къришыну фIэщ щIыгъуейщ. 1996 гъэм ду-
нейм къытедгъэхьа пэхуэщIэм (проектым) 
къыщыгъэлъэгъуат гъуэгур лъэныкъуэ 

 едгъэза иужькIэ, хыжьей Iуфэр къэд-
гъэсэбэп зэрыхъуну щIыкIэри. Тамбукъан 
гуэлым IупщIыхь хъунущ бальнеологие 
хущхъуэ гъуэхэмкIэ цIы хухэм щеIэзэ 
зыгъэпсэ хупIэхэр, гъуэгуры кIуэхэр къыщыу-
выIэ хъуну хьэщIэщхэр, автомобиль гъэу-
выпIэхэр, нэгъуэщIхэри». 

Дыкъэзыухъуреихь дунейм и хабзэхэр 
къызэрызэпаудым гу лъызытэ дэтхэнэри 
иропIейтей автотранспортым и бжыгъэр 
кIуэ пэтми нэхъыбэ зэрыхъум. Абы къы-
хэкIыуи, Зе кIуэрейм зэрыжиIэмкIэ, игъуэщ 
икIи мы хьэнэшхуэ зиIэщ технологие и лъэ-
ныкъуэкIэ шынагъуэншэу щыт, щIыуэпсым 
зэран хуэ мыхъу, цIыхухэмрэ абыхэм къыз-
драшэкI хьэп шыпхэмрэ здыхуейм псынщIэу 
нэзышэс транспорт системэщIэхэр къэ-
гупсысынри ахэр гъащIэм щыщ Iыхьэ 
щIынри. Абы и лъэ ныкъуэкIэ щIэныгъэлIым 
зэхигъэува пэхуэ щIэм къыщигъэлъагъуэ 
транспорт лIэужьы гъуэщIэр хьэуам, ды-
гъэм, малъхъэдис левитацэм, вакуумым, 
аккумулятор батареехэм, къинэ мыщIхэми 
къапкъриш къарумкIэ зе  кIуэфынущ. 

Зи гугъу тщIы а инженер программэм и 
пкъыгъуэ нэхъыщхьэу къоув метри 5 - 15-кIэ 
щIым щхьэщыIэтыкIа, цIыхухэри абыхэм 
къыздрашэкI хьэпшыпхэри зэрызэщIэб-
гъэхьэ хъуну, бжьамий кIуэцIым щыухуа 
 гъуэгур. Зек Iуэрейм зэрыжиIэмкIэ, мыр 
 къуршхэм я мызакъуэу, къалэ кIуэцIхэми 
къыщыбгъэсэбэп хъунущ. Бжьамийм и кум 
щызекIуэ капсулэм (кабинэм) дунейм и 
щытыкIэм зэрызихъуэжыр зыкIи зыхищIэ-
нукъым, щIым тет автомашинэхэри, уэгум 
ит кхъухьлъатэхэри зэран къыхуэхъуну-
къым. Мы транспортыщIэм и фIыгъэкIэ, 
 къалэ кIуэцI гъуэгухэм машинэхэр щызэтри-
хьэжынукъым икIи, зэрыгурыIуэгъуэщи, 
абыхэм къызыхаутIыпщыкI гъуэзри, Iэ уэ-
лъауэу къагъэIури нэхъ мащIэ хъунущ. 

БжьамиирыкIуэ транспортыр зы лъэны-
къуэмкIэщ капсулэ кIуэцIым зэрыщызекIуэ-
нур, абы къыхэкIкIи зэжьэхэуэ щыIэнукъым. 
Къы зэрыхэдгъэщащи, мыбыкIэ бгылъэ 
щIыпIэ къуейщIейхэми уихьэфынущ, къа-
лэхэм дэт псэупIэ унэхэмрэ IуэхущIапIэхэм-
рэ я зэхуаку дэлъ щIы кIапэр нэхъ щIэх ирип-
хузэпыупщIынущ, пощтзехьэхэр, дэIэпы-
къуэгъу псынщIэр, полицейхэр иризекIуэ 
хъунущ, сабийхэр, зи ныбжь хэкIуэтахэр, сы-
маджэхэр, ныкъуэдыкъуэхэр зыхуейм на-
гъэсыфынущ, щIэупщIэ зиIэ ерыскъы-
хэкIхэр, куэд дыдэ зимыхьэлъагъ хьэп-
шыпхэр тыкуэнхэм лъагъэIэсыфынущ, 
мыд рей автомобиль лIэужьыгъуэхэр щызэт-
рихьэ щIыпIэхэм тыншу урищхьэдэхыфы-
нущ. 

БжьамиирыкIуэ капсулэм (кабинэм) 
итIыс хьэ цIыхум къалэри абы и Iэгъуэбла-
гъэри къиплъыхьыфынущ. КъэувыIэпIэхэр 
къызэбгъэпэщыну тыншщ. Абы щхьэкIэ, 
псэупIэ унэхэм, IуэхущIапIэхэм, аэропорт-
хэм, банкхэм, сымаджэщхэм, хьэщIэщхэм, 
нэгъуэщIхэми я ещанэ къатхэм щытеб-
гъэбыдыхь хъунущ транспорт лIэужьы-
гъуэщIэр къыщыувыIэ хъуну тегъэщIа-
пIэхэр.

ЗекIуэрейм и псалъэкIэ жытIэмэ, иужьрей 
илъэс 30-м кърикIуахэм дриплъэжмэ, 
дымыгъэщIэгъуэн тлъэкIыркъым Кавказ 
Ищхъэрэм и гъуэгухэм зыужьыныгъэу 
 ягъуэтар зыхуэдизри. УщыземыкIуэфу 
щыта щIыпIэхэм зэман кIэ щIым къриубы-
дэу гъуэгу зыкъизыххэм зыщрагъэукъуэди-
ящ, къуажэ пхыдзахэр мыд рей дунейм къы-
пащIащ. Ар зэрахузэ фIэ кIам ди фIэщ ещI, 
Къэбэрдей-Балъкъэрымрэ Ставрополь 
краймрэ я гъуэгуухуэхэм мы тхыгъэм зи 
 гугъу щытщIахэр гулъытэншэу къызэрамы-
гъэнэнур икIи, УФ-м и Федеральнэ гъуэгу 
IэнатIэр зыдагъэIэпыкъукIэрэ, ар ди щIына-
лъэхэм я гъащIэм щыхэпщэнми жыджэру 
яужь зэритынур.

КЪУМАХУЭ Аслъэн.

Махуэгъэпс

КъБР-м  щыIэ  УФССП-м  къет

Къэбэрдей-Балъкъэ-
рым и щэнхабзэм хэ щIы-
ныгъэ хьэлъэ игъуэтащ - и 
ныбжьыр илъэс 73-м иту 
дунейм ехыжащ КъБР-м 
щIыхь зиIэ и артист уэрэ-
дымрэ къафэмкIэ «Шэ-
джэм псыкъелъэхэр» цIы-
хубэ IуэрыIуатэ ансамб-
лым и уэрэджыIакIуэ Му-
лай Алихъан Iэбу и къуэр.

Мулай Алихъан 1951гъэм 
щэкIуэгъуэм и 13-м Шэ-
джэм ЕтIуанэ къуажэм 
къыщалъхуащ. Лэжьэн 
щIи дзащ «Кабардинка» 
къэрал академическэ ан-

самблым и къэфакIуэу. 
Абы къыхэкIыжа иужь 
уэрэ дымрэ къафэмкIэ 
«Шэ  джэм псыкъелъэхэр» 
цIыхубэ ансамблым ира-
гъэблэгъащ.

Абы щыщIидзэри, Му-
лай Алихъан цIэрыIуэ 
 хъуащ адыгэ уэрэдыжь-
хэм рэ нарт  пшыналъэ хэм-
рэ Iэ зэу зыгъэзащIэу. Ар 
мызэ-мытIэу къэрал зэ-
хуаку, щIыналъэ зэхуаку, 
республикэ фестивал хэм-
рэ зэпеуэхэмрэ я лауреат 
хъуащ. Алихъан цIы хухэр 
адыгэ IуэрыIуатэм ири-
гъэтхьэкъурт.

Мулайм хэлъхьэныгъэ             
ин хуищIащ лъэпкъым 
 къы декIуэкI хабзэхэр  хъу мэ- 
ным, республикэм и гъуаз-
джэм зегъэу жьы ны м .

Алихъан и гъащIэ псор 
три ухуат къытщIэхъуэ щI э  б-
лэр гъэсэным,  КъБ Р-м 
щыпсэу лъэпкъ хэм я щэн-
хабзэхэр куууэ ягуригъэ-
Iуэным. Абы и  гуащIэ хи-
лъхьащ «Шэ джэм псы -
къелъэхэр» ансамблым, 
иужь  илъэсхэм щы лэжьа 
къа фэмкIэ «Къундет» са-
бий ансамблым.

МакъамэкIэ зи гъащIэ-
ри лэ жьыгъэри псы хьауэ 
щы та а цIыху гъуэзэджэм 
икIи акъылыфIэм и 
 фэеплъ нэхур ягу илъы-
нущ куэдым.

си нэхъыжь лъапIэм дэслъэгъуа хьэлым 
сызэрытемыкIыным яужь ситу сыкъогъуэ-
гурыкIуэ.

Дауи, балигъыпIэ сызэриувэрэ, «Адыгэ 
псалъэр» си унагъуэ икIыркъым, зэпымычыуи 
Iэ тызодзэ. Шэч хэмылъу, лъэпкъым и наб-
дзэщ мы газетыр икIи фIыщIэ лей хуэсщIыну 
сыхуейт илъэс 20-м щIигъукIэ «Адыгэ пса-
лъэм» и редактор нэхъыщхьэ къулыкъур 
езыхьэкIа ХьэфIыцIэ Мухьэмэд. Щэнхабзэм, 
хабзэм, бзэм, щIыуэпсым, политикэм, тхы-
дэм, жылагъуэм ятеухуа тхыгъэ куп щIафIэкIэ 
гъэнщIа, адыгэбзэкIэ къыдэкI газетым абы и 
гурэ и псэрэ зэрыхилъхьам шэч хэлъкъым. 
Республикэм щыхъыбархэр, чэнджэщ уа-
сэншэхэр, тхыгъэ гъэщIэгъуэнхэр, акъылыр 
зыгъэлажьэ псалъэзэблэдзхэр сыт и уасэ!

Сэ быдэу си фIэщ мэхъу «Адыгэ псалъэ» 
газетыр щыIэху, ди лъэпкъри зэрыщыIэнур, 
адыгэбзэкIэ зы тхыгъэ кIапэ дунейм тетыху, 
дэри дызэрымыкIуэдыжынур. ФIыщIэ яхуэс-
щIыну сыхуейт фIыуэ тлъагъу газетым елэжь, 
зи гуащIэрэ лъагъуныгъэрэ хэзылъхьэ дэт-
хэнэ зыми, - жеIэ абы.

ТАМБИЙ Гуащэмахуэ.

Лэскэн щIыналъэм хыхьэ Аргудан 
 къуа жэм щIэх-щIэхыурэ щрагъэкIуэкI 
къы дэкIуэтей щIэблэм гъэсэныгъэ тэ мэм 
ябгъэдэлъхьэным теухуа жылэ зэ хуэсхэр.

ИДЖЫБЛАГЪЭ, Къурмэн махуэ лъапIэм 
ехьэлIауэ, къуажэм и топ джэгупIэм цIы хухэр 
щызэхуашэсри, ерыскъы Iэнэхэр щыхуагъэу-
ващ, сабийхэри щхьэхуэу щагъэшхащ. Ма-

Къуажэдэсхэр 
ягъэгуфIэ

хуэ лъапIэм ирихьэлIэу  къуажэм и дин 
лэжьа кIуэхэм ирагъэ кIуэ кIащ цIыхум 
бгъэдэлъын хуей Iиманым, гущIэгъум, гу-
лъытэм, дин щIэн гъуазэм теухуа викторинэ. 
Абы иужькIэ  къуажэм дэс щIалэгъуалэр 
спорт лIэужьы гъуэ щхьэ хуэхэмкIэ зэпеуащ. 
Апхуэдэу я зэфIэкI ягъэлъэгъуащ Iэпщэры-
банэмкIэ, кIапсэзэпекъумкIэ.

Махуэ лъапIэм кърихьэлIащ Лэскэн щIы-
налъэм и раис-Iимам Къунаш Заурбий. Дин 
лэжьакIуэхэр тепсэлъыхьащ сыт хуэдэ гугъу-
ехьхэр гъащIэм къыщыхъуами, цIыхухэм 
фIэлIыкIыныгъэрэ шыIэныгъэрэ яхэлъын, 
зыхузэфIэмыкIхэм я нэIэ трагъэтын, псапэ 
ящIэн зэрыхуейм.

АСТЕМЫРОКЪУЭ Хьэту.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

Газетым Iэ традзэн 

156-рэ къыдокI.

ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 4-нэ нап.), 
Нэужьокъуэ Заирэ (2, 3-нэ нап.), 
корректорхэм я дэIэпыкъуэгъу Ел-
мэс  ФатIимэ

КомпьютеркIэ газетым и теп-
лъэр ящIащ Мэл ба хъуэ Анжелэ, 
Щомахуэ Ма рианнэ,.

Сурэтхэм елэ жьар Бицу Жан-
нэщ.

Сэтэнейрэ 
уанащIэмрэ

Дахагъэм къыхагъахъуэ

Узэдэлэжьэну щхьэпэщ
Сабийхэмрэ щIалэгъуалэмрэ творчествэм-

кIэ я унэмрэ Налшык гимназие №4-мрэ 
зэрызэдэлажьэм теухуауэ зэIущIэ дахэ зэдра-
гъэкIуэкIащ. Гимназием и унафэщI Нэгъуей 
Риммэрэ егъэджэныгъэ-гъэсэныгъэ лэжьы-
гъэхэмкIэ абы и къуэдзэ Джэдгъэф Зулиярэ я 
еджапIэм къыщызэрагъэпэщ Iуэхухэм, ныб-
жьыщIэхэр абыхэм зэрыхэтымрэ я гупсысэм 
зэрызрагъэужьымрэ тепсэлъыхьащ. Гимнази-
ем и егъэджакIуэхэмрэ еджакIуэхэмрэ ягъэ-
лъэгъуащ зэлэжьа проектхэр. Абыхэм яхэтт 
къэпщытэныгъэ лэжьыгъэхэри, жылагъуэ мы-
хьэнэ зиIэхэри, зэфIэкI къыщыгъэлъэ-
гъуахэри. Матемактикэм, физикэм, литера-
турэм, биологием, щэнхабзэм – ныбжьы-
щIэхэм я зэфIэкI утыку къыщрахьэщ щIэны-
гъэ зэхуэмыдэхэмкIэ. «Восток – 1» ракетэм и 
макетым, сайт къы зэрызэIуах хабзэхэм цIыху 
Iэпкълъэпкъым и зэхэлъыкIэм, адыгэлIхэмрэ 

япон самурайхэмрэ я хабзэхэм зэщхьу хэлъым 
тепсэ лъыхьащ еджакIуэхэр.

ЗэIущIэм хэтхэм жаIащ лэжьыгъэхэр я гум 
зэрыдыхьар, абыхэм мыхьэнэуэ яIэр къыха-
гъэщащ. АдэкIи я зэфIэкIым хагъахъуэу 
лэжьыгъэ гъэщIэгъуэнхэм зрапщытыну тра-
гъэгуш хуащ еджакIуэхэр. Апхуэдэуи, къы-
зэхуэсахэм фIыщIэ хуащIащ ныбжьыщIэхэм я 
адэ-анэхэм – ахэри дэIэпыкъуэгъу хъуащ про-
ектхэр щызэхагъэувэм. 

ТворчествэмкIэ унэм и унафэщI КIэрашэ Ак-
санэрэ егъэджакIуэхэм я щIэныгъэм щыха-
гъахъуэ центрым и лабораторэм и унафэщI 
Насып Артуррэ къыхагъэщащ еджапIэхэр 
зэдэлэжьэныр куэдкIэ зэрысэбэпыр. Абы ныб-
жьыщIэхэр егъасэ хэлъэт яIэу, лэжьыгъэ 
гъэщIэгъуэнхэм зрапщыту, нэхъыбэ къа-
щIэным хуэпабгъэу. 

ГЪУЭТ Синэ. 

Iуэхур судым нэсащ

Къэрал кIуэцI IуэхухэмкIэ министерствэу 
Къэбэрдей-Балъкъэрым щыIэм и След-
ственнэ управленэм и кIэм нигъэсащ рес-
публикэм щыпсэу цIыхуи 9-м ятеухуа уго-
ловнэ Iуэхур. Ахэр ягъэкъуаншэ УФ-м и УК-м 
и 171.3-нэ статьям и 2-нэ Iыхьэм и «а» 
пунктым, 171.1-нэ статьям и 6-нэ Iыхьэм и 
«а» пунктым къыщыхьа щIэпхъаджагъэхэм-
кIэ. 

ЗЭРЫЗЭХАГЪЭКIАМКIЭ, щIэпхъаджащIэ 
гупым хэтхэм 2022 гъэм и фокIадэм къы-
щыщIэдзауэ 2023 гъэм и мазаем къриубыдэу 
хабзэншагъэхэр ялэжьащ. Абыхэм Май ра-
йоным щыIэ тыкуэниплIым щащащ маркэхэр 
зытемылъ фадэхэкIрэ тутынхэмрэ. 

ЩIэпхъаджагъэр къыщIагъэщащ КъБР-м 
щыIэ МВД-м и Следственнэ управленэмрэ 
Урысей МВД-м и къудамэу Май районым 
щыIэм уголовнэ къэлъыхъуэныгъэмкIэ и Iэна-
тIэмрэ я лэжьакIуэхэм. 

Абыхэм псэупIэхэмрэ сату щIыпIэхэмрэ 
къыщапщытэм къытрахащ литр ныкъуэ хъу 
аркъэ птулъкIэ 584-рэ спирт литритху зэрыт 
канистрхэмрэ. Экспертизэм къызэригъэлъэ-
гъуамкIэ, ахэр ГОСТ-м техуэркъым. Къытраха 
фадэхэкIхэм я уасэр сом мини 170-м щIегъу. 

КъинэмыщIауэ, полицэм и лэжьакIуэхэм 
тутын пачкэ 2390-рэ къытрахащ акцизхэр 
темылъу. Абы и уасэщ сом мин 277-м щIигъу. 

Зэрагъэкъуаншэм ехьэлIа материалхэр 
судым Iэрагъэхьащ. 

 

Шэч зыхуащIхэр яубыдащ

Урысей МВД-м Май районым щиIэ къуда-
мэм мэкъуауэгъуэм и 16-м зыхуигъэзащ 
Май къалэм щыпсэу, илъэс 85-рэ цIыхуб-
зым. Абы зэрыжиIамкIэ, электросеть 
 компанием и лэжьакIуэу къыжезыIа 
имыцIыху цIыхубзыр электросчётчикым 
 къ и гъэ лъагъуэр итхын хуэдэу унэм щIы-
хьащ. Ар щIэкIыжа иужь унэгуащэм 
 къи щIащ шка фым дилъхьа и бохъшэм сом 
20 000 зэрыдэкIуэдыкIар.

КЪУДАМЭМ къэлъыхъуэныгъэмкIэ и лэ жьа-

Мэз лъапэ дыдэм щыт щи-
хужьым и къудамэхэм инрэ-
ину заубгъуат. Пщэдджыжь 
къэс жыгыуIур къэлъатэрти 
щиху къудамэм тетIысхьэрт, 
и хъуреягъыр къызэхип лъы-
хьырт. Къызэхиплъы хьыр ти 
жриIэрт щиху жыгыжьым:

- Пхъафэ щIагъым хьэпIа-
цIэ щIэзщ, хьэпIацIэ джэ-
дыкIэхэр тхьэмпэхэм тезщ. 
Абыхэм я зэран хуабжьу къо-
кIынущ уэ.

- А-а, уемылIалIэ, зыкIи са-
щышынэркъым сэ абыхэм, 
сэ сылъэщщ, - дыхьэшхырт 
щиху жыгыжьыр. - Апхуэдиз-
кIэ сылъэщщи, мо кIей, псей 
цIыкIу къомым зыкъыскъуа-
гъапщкIуэ. Сэ ахэр сохъумэ, 
сракъэрэгъулщ. Апхуэдэу 
сопсэу илъэс Iэджэ щIауэ. 

IуэрыIуатэ
Сэтэнейрэ нартхэ я уанащIэмрэ зэрихьэлIащ. 
- Сыт пхузэфIэкIрэ, Сэтэней? Сыт уи IэщIагъэ? – къе-

упщIащ уанащIэр.
- Махуэм зы цей сод, - жиIащ Сэтэней.
- Армэ, сэ зы махуэм зы уанэ сщIынщ, - жиIащ уана-

щIэм. 
АбыкIэ зэпихьэри, Сэтэней гуащэ цейр ибзащ, уана-

щIэри и Iуэху иужь ихьащ. УанащIэр жан гуэрти, уанэр 
ищIри тIысыжащ. Сэтэней цейр дын имыухауэ, дыгъэ 
 къухьэгъуэ хъуащ. Сэтэней къэгузэващ, дыгъэм худэп-
лъейри, жиIащ:

- УзэтеувыIэркъэ – си напэр токI!
Сэтэней и хьэтыр къилъагъури дыгъэр зэтеувыIащ, 

 гуащэм и цейр дын иухыху, и пIэ икIакъым, цейр дын иу-
ха нэужьщ щыкъухьар. 

Уанэр и дамащхьэм трилъхьэри, уанащIэр Сэтэней 
 гуащэ и деж кIуащ, дыгъэр щыкъухьэм:

- Укъэсхьакъэ, Сэтэней! – жери.
Сэтэней гуащэ:
- Цейр уэкIурэ уэмыкIурэ сегъэплъ, - жери уанащIэм 

щригъэтIэгъащ. 
- ЗэрыжаIам ухуэдэщ, Сэтэней! – жиIащ уанащIэм, 

цейр игу ирихьауэ. 
Дыгъэм, къухьэн ипэIуэкIэ, и пIэ йожыхьри, заулрэ 

зеIэжьэ абы лъандэрэ – Сэтэней гуащэ и хьэтыркIэ. 

Жыгхэм хуабжьу мы хьэ-
нэшхуэ щаIэщ гъащIэм. Зы -
щыщ лIэужьыгъуэм елъы-
тауэ абыхэм езыхэм я хьэ ли 
яIэжщ. Абы къы хэкIыуи 
пхъэм  узэрелэжь Iэмалхэри 
зэхуэмыдэщ. Жыгхэм ядэп-
лъагъу гъэ щIэ гъуэнагъым 
теу хуа щапхъэхэр къэдгъэ-
лъэгъуэнщ.

ДУНЕЙМ тетщ цIыхум и 
узын шагъэмкIэ зэран зы-
пылъ жыг лIэужьыгъуэ. Ап-
хуэдэм и къудамэм къыщIэж 
псым цIыхум и щIыфэр ес, 
псыбыб ещI. Ар нэм лъэIэс 
хъужыкъуэмэ, нэф йохъукI. 
Абы къыпыкIэ пхъэщ хьэ-
мыщ  хьэр теплъэкIэ мыIэ ры-
сэм ирагъэщхь. 

Дунейм нэхъыбэ дыдэрэ 
узыщ рихьэлIэ пхъэщ хьэ-
мыщ хьэ жыгыу къалъытэ 
мыIэрысейр. 

Зы жыгейм ику иту къы-
покIэ  мышхумпIэ мини 10 хуэ-
диз.

Урысейм и мэзхэм къыщокI 
зи пхъэр егъэлеяуэ хьэлъэ 
жыг лIэужьыгъуэ – «Шмидт и 
пхъэхуей» жыхуаIэр. Жыгыр 

Цей Iэминэ цIыкIу адыгэ пщащэ нэгъэсащ. Абы 
адыгэбзэр фIыуэ ещIэ, адыгэ фащэ щитIэгъэну фIэфIщ, 
хэкум пищI щыIэкъым. Iэминэ и адэ-анэм – Тыркум щыщ 
Цей Абдулыхьрэ КъБР-м къыщалъхуа Хьэщэ Мадинэрэ – 
унагъуэ дахэ зэдаухуащ, абыхэм ятеухуа тхыгъэ тетащ ди 
газетым. Абдулыхьрэ Мадинэрэ зы пщащэрэ зы щIалэрэ 
яIэщ, адыгэ хабзэм ерыщу щIапIыкIыу. 

Хэкум, лъэпкъым, адыгэм зи нэр къыхуикIыу псэу Аб-
дулыхь и хъуэпсапIэт хэкужьым псэупIэ щызэригъэ-
гъуэтыну. Ар къехъулIауэ жыпIэ хъунущ Хьэщэхэ я пхъум 
щыхуэзам. Иджы я бынхэм адыгэбзэ ящIэн, хэкум 
пэIэщIэу щымытын папщIэ, Налшык щрагъаджэ, гъэма-
хуэ мазищым Истамбыл мэкIуэж 

Адэм и хъуэпсапIэмрэ анэм и хэкупсагъэмрэ псэкIэ зы-
хищIэу къохъу Iэминэ. Абы еджапIэм нэхъыфI дыдэу щи-
лъагъу дерсыр адыгэбзэращ. Уеблэмэ, иджыблагъэ 
Налшык къалэ администрацэм ЕгъэджэныгъэмкIэ и де-
партаментым анэдэлъхубзэмкIэ иригъэкIуэкIа къалэ зэ-
пеуэм япэ увыпIэр къыщызыхьа ныбжьыщIэхэм ящыщщ 
Iэминэ. Тыркум къыщалъхуами, и анэдэлъхубзэр фIыуэ 
ещIэ, абы и диалект псоми иропсалъэ, тыркубзэри 
урысыбзэри егъэшэрыуэ.

Жыгхэм я хьэл яIэжщ

Iэминэ и 
адыгэпсэр

ипхыным пэлъэщыркъым 
джы ди пхъэхи. 

Кедр жыгыр нэхъ лъапIа-
гъышхуэ зиIэхэм хабжэ, и 
пхъэр зэрыбыдэм, псы зэ-
рызыщIимыфым къыхэкIыу. 
Абы къыщIаху дагъэри узын-
шагъэмкIэ икъукIэ сэбэп 
 мэхъу.

Финляндием и мэзхэм 
яубыд къэралым и щIыпIэм 
щыщу процент 70-р. Велико-
британием и мэзхэм къа-
лъысыр проценти 6 къудейщ.

Калининград щыIэщ «Мэз 
чэфкIэ» зэджэр. Метр зэбгъу-
зэнатIэ хуэдиз хъу мэзым 
щIэт уэздыгъэейхэм я лъэ-
дий хэр къэгъэшащ. Жыгхэм 
зэдикIыу апхуэдэ теплъэ щIа-
Iэм и щхьэусыгъуэр къахуэ-
щIакъым.

«Секвойя» жыг лIэужьы-
гъуэр  дуней псом щынэхъ 
 лъагэ дыдэщ. Ауэ абы и 
пхъэр щIагъуэу къэсэбэпыр-
къым, быдагъ зэрыщIэ мы-
лъым къыхэкIыу. 

ТхылъымпIэжьу килог-
рамм  80 хуэдиз зэхуэхьэсам 
ирамыупщIыкIыу къригъэ лы-
фынущ зы жыг. 

Дунейм нэхъ щIэх дыдэу 
къыщыкIыу къахутащ «Ада-
мовэ» жыг лIэужьыгъуэр. 
Абы иджыри «Пурпурная тра-
ва» хужаIэ. 

1980 гъэм Китайм хабзэу 
щагъэувауэ щытащ къэра-
лым и цIыху къэс (илъэс 11 
ирикъуамэ) илъэсым къри-
убыдэу жыгищ хисэн хуейуэ. 

Ику ит лIэщIыгъуэхэм жыг-
хэр къэсэбэпу щытащ быда-
пIэхэр щаухуэкIэ.

ТхылъымпIэу тонн мелуан 
къыщIэбгъэкIын папщIэ 
ухуейщ  жыгыу мелуаным и 
Iыхьэ плIанэ.

Бразилием къыщыкI «ко-
паиферэ» жыг лIэужьыгъуэ 
гъэщIэгъуэным и лъэдийм 
къыщIэж псыр дизель гъэ-
сыныпхъэм хуагъадэ. Абы 
къыхэкIыу, етIуанэ фIэ-
щыгъэу зэрехьэ «щIыдагъэ 
жыг». 

Жыгхэм яхэтщ илъэс мин 
бжы гъэхэр къэзыгъащIэ 
лIэу жьыгъуэхэр. Абыхэм 
ящыщ Мафусаил лъэпкъы-
гъуэм щыщ уэздыгъейхэм 
илъэс 5000-м нэблагъэ къа-
гъащIэ.

Уэздыгъей жыг лIэужьы-
гъуэм хыхьэхэм я зэхуэ-
дитIыр Урысейм къы-             
щокI. 

Калифорнием и «Мэз абра-
гъуэкIэ» зэджэ щIыпIэм щы-
Iэщ дунейм жыг нэхъ ин 
дыдэу тетыр – «Генерал Шер-
ман и жыгыр». Абы и лъа-
гагъщ метр 83,8-рэ. И ныб-
жьыр илъэс 2300-2700-рэ 
 хъууэ  хуагъэфащэ.

Жыгым и лIэужьыгъуэм 
елъы тауэ, пхъэр бгъэгъущы-
ным токIуадэ мазэ бжыгъэм 
щегъэжьауэ илъэс бжыгъэм 
нэс.

ГъэщIэгъуэнщ жыг лIэу-
жьы гъуэ къэс езым и мэ 
зэри Iэжыр.

У

Ауэрэ зэман зыкъом блэ-
кIащ, жыгыуIур щихужьым 
деж къэмылъатэурэ. Зэгуэ-
рым жыг абрагъуэ дахэкIейр 
игу къэкIыжри къэлъэтащ 
жыгыуIур. Къэлъэта щхьэкIэ, 
къыхуэцIыхужакъым: и фэр 
пыкIат, и теплъэ дахэм щыщ 
къыхэнатэкъым. 

- ХьэпIацIэ гуэрхэм саш-
хащ, - тхьэусыхащ щиху-
жьыр. - Мис иджыри къыс-
тесщ къапщыхьри. Ярэби, 
зыгуэркIэ укъыздэмыIэпы-
къуфыну пIэрэ? 

- ХэмыкIэсауэ пIэрэ? – 
щIэуп щIащ жыгыуIур. - Ауэ 
деплъынщ…

ЖыгыуIум фIыуэ къыгуры-
Iуэрт ар и закъуэ къарукIэ зэ-
рызэфIэмыкIынури, дэIэпы-
къуэгъу гуэрхэр къилъыхъуэ-

ну ежьащ. Абы бзухэм я 
 бзэмкIэ мэз псом хъыбар 
щы  зэбгригъэхащ щихужьым 
къы щыщIа тхьэмыщкIагъэм 
теу хуауэ. Куэд дэмыкIыу 
къуа лэбзууэ мэзым щIэсыр 
къы зэхуэсащ, къызэхуэсри я 
пэ папцIэ цIыкIухэмкIэ хьэ-
пIацIэхэри я джэдыкIэхэри 
напIэзыпIэм зэщIащыпащ. 

- Сытыншыжаи, - жиIащ 
щи хужьым, махуэ зытIущ 
дэкIауэ. 

- Дэгъуэкъэ-тIэ ар! – къэгу-
фIащ къуалэбзухэри. 

- Берычэт бесын, нэхъы бэ-
рэ фыкъакIуэ си деж, зыщыв-
гъэпсэху си къудамэ ин да-
хэхэм, си жьауапIэм фыщIэс, 
жиIащ щихужьым. – Сэ 
уаеми щIыIэми фащыс-
хъумэнщ!

Апхуэдэу къуалэбзухэмрэ 
щихужьымрэ зэныбжьэгъу 
хъуащ. 

ЕЛЧЭПАР Анатолэ.

Пэжу ифтхэмэ, «гъэмахуэ» жиIэу фыкъеджэнущ

1. Дунейр зыгъэнэху, псэр зыгъэхуабэ. 2. Тхьэ кIумабгъуэ и къуэ 
нэ хъурей. 3. Вы плъыжь здэщысам удз къы щыкIыжкъым. 4. 
Жэщ уэздыгъэ, губгъуэ гъэдахэ. 5. Мазэм хуэдэу хъуреябзэщ, 
бзэгуу иIэр дагъэ защIэщ, щIым къыхэпщмэ, дыгъэм хуоплъэ. 6. 
Зи щхьэр матэ, зи кIэр топ. 

БИЦУ Жаннэ.

Псалъэзэблэдз

Жэуапхэр:

Налшык и «Горзеленхоз» муниципальнэ 
IуэхущIапIэм и лэжьакIуэхэм бадзэуэгъуэ 
мазэм зыхуагъэхьэзыр.

ДИ щыхьэрыр зыгъэдэха гъэмахуэ удз гъэ-
гъахэр дэнэкIи щыхасэжащ, къызэщIэрыуэ-
нуи хунэсащ. Абыхэм ящыщ куэдыр бжьыхьэ 
пасэм нэсыху дахащэу хэтынущ. Апхуэдэщ 
гладиолусхэр, епэрхэр, георгинэхэр, розэ зэ-
мыфэгъухэр. Ахэр щыфлъагъунущ къала-
щхьэм и къулыкъущIапIэ бжэIупэхэм, Хьэ-
тIохъущокъуэм и жыг хадэм, лъэс зекIуа-
пIэхэм, къалэ утыкухэм я Iэгъуэблагъэхэм.

Налшык и удз гъэкIыпIэ нэхъыщхьэхэр, 
илъэс къэси хуэдэу, гъэгъа щIыху, плъыжь 
 лъахъшэхэмкIэ ягъэщIэрэщIащ. Псом хуэ-
мыдэу дахащэщ Олимп джэгухэм я чемпион 
хъуа ди щIалэхэм я щIыхькIэ Лениным и про-
спектым къыщызэIуаха лъэс зекIуапIэм къыб-
гъурытхэр. Хуабэу екIуэкI мы махуэхэм 
«Горзеленхоз»-м и псыутх машинэхэм пщэд-
джыжьым жьыуэ гъэгъахэм псы щIакIэ. Клум-
бэхэм апхуэдэу япэ пщIэгъуэр щызэфIа-
гъэкIащ. Иужьрей илъэситIым къалащхьэм 
щIэуэ щыхаса розэ гъуэжьыфэ дахэхэр 
 хъарзынэу гъэ зэрыщIэкIар нэрылъагъуу, 
 къудамэщIэхэр къапидзащ, куэд мыщIэу гъэ-
гъэн щIадзэнущ.

кIуэхэм шэч зыхуащIхэр къыщIагъэщри яубы-
дащ. Ахэр илъэс 42-рэ зи ныбжь, Прохладнэ 
къалэм щыпсэу цIыхубзымрэ абы и ныбжьэ-
гъу, илъэс 38-рэ хъу цIыхухъумрэщ. абыхэм 
ялэжьамкIэ заумысыжащ. 

Апхуэдэуи полицейхэм яубзыхуащ шэч зы-
хуащIхэм 2024 гъэм и накъыгъэми а нанэм 
зэредыгъуар. БзаджащIэхэм зи ныбжь 
 хэ кIуэта цIыхубзым фIадыгъуащ сом 27 500-
рэ. 

Шэч зыхуащIхэм ехьэлIа уголовнэ Iуэху 
 къаIэтащ. 

ГъэпцIакIуэм жэуап ихьынущ

Урысей МВД-м и Налшык управленэм и по-
лицэм и къудамэ №1-м иухащ республикэм 
и щыхьэрым щыпсэу, илъэс 31-рэ зи ныбжь 
цIыхухъур зэрагъэкъуаншэ уголовнэ Iуэ хур. 

 КъызэрыщIагъэщамкIэ, 2023 гъэм и гъат-
хэпэ мазэм абы комиссионнэ тыкуэным ири-
щащ зэрыджэгу приставкитI, налшыкдэси-
тIым зэман кIыхькIэ бэджэнду къаIихар. Абы 
къыпэкIуа сом мин 69-р цIыхухъум езым къи-
гъэсэбэпащ. 

Мазэ зыбжанэ дэкIри, къищэхун мурад иIэу 
жиIэри, и цIыхугъэм къыIихащ сом мини 
 210-рэ и уасэ мобильнэ телефонитI, махуитI 
дэкIмэ и уасэр иритыжыну къигъэгугъэри. Ар 
зыщэм и цIыхугъэм дзыхь хуищIащ, арщхьэкIэ 
смартфонхэм я ахъшэр е и Iэмэпсымэхэр 
 къритыжакъым. 

 2024 гъэм и гъатхэпэм гъэпцIакIуэм Интер-
нетым ирилъхьащ автомашинэхэр бэджэнду 
зэритым, иужькIэ ар ярищэнуи зэрыхьэзырым 
теухуа хъыбар. Абы къыпэджэжа, Шэджэм 
 къалэм щыпсэу, илъэс 43-рэ зи ныбжь цIыхуб-
зым хуигъэлъэгъуащ а Iуэхутхьэбзэм папщIэ 
сом мини 100 къритыну. Ахъшэр къыIэрыхьэри, 
иужь кIэ абы цIыхубзым зыкъригъэгъуэтыжа-
къым. 

Лей зытехьа цIыхуиплIым псори зэхэту 
хэщIыныгъэу сом мин 400-м щIигъу яритащ. 
Ягъэкъуаншэр къахутащ УМВД-м и полицэм и 
къудамэ №1-м уголовнэ къэлъыхъуэныгъэм-
кIэ и лэжьакIуэхэм. 

УФ-м и УК-м и 159-нэ статьям и 2-нэ Iыхьэм 
ипкъ иткIэ къаIэта уголовнэ Iуэхухэм ехьэлIа 
тхылъхэр, зэрагъэкъуаншэр щIыгъуу судым 
хуагъэхьащ. 

УАРДЭ Жантинэ. 

Ди къалэм зыщызыплъыхь туристхэм щIэх-
щIэхыурэ сурэт щызэтрагъэх икIи яфIэгъэщIэ-
гъуэну зэпаплъыхь Ленинымрэ Головкомрэ я 
цIэхэр зезыхьэ уэрамхэм я зэхэкIыпIэм хуэзэ 
клумбэр. Ар адрейхэм ещхькъым икIи гъэ 
къэс лэжьыгъэшхуэ зэрырахьэлIэр нэры-
лъагъущ. Сыту жыпIэмэ, абы къыщыгъэлъэ-
гъуащ гъэр, мазэр, уеблэмэ махуэхэр. Иужь-
рейр пщэдджыжь къэс, зэрыфлъагъущи, 
 яхъуэж. Абы и щIыбагъыжым къыдэт гъэгъа 
хэсапIэри а япэм дахагъкIэ къыкIэрыхуркъым, 
уеблэмэ нэхъ иныххэщ, ихъуреягъым те-
тIысхьэпIэ дахэхэр къекIуэкIрэ, къуацэ щIэща-
хэмкIи къэухъуреихьыжауэ. Махуэм и хуабэ-
гъуэм цIыхухэр абдежым йотIысэкIри, яфIэфIу 
зыщагъэпсэху, зыщаплъыхь.

Къалэм дэт, фэтэр куэду зэхэт унэхэм я 
бжэIупэхэм мы гъэм нэхъыбэу щыхасащ куэд 
щIауэ дымылъагъуж лилие щIыхуфIэхэр. Ахэр 
гъуэжьыфэхэм къащхьэщокI я инагъкIи. Куэд 
мыщIэу гъэгъа гъэкIыпIэхэм иджыри къахэ-
хъуэнущ. АсфальтыщIэкIэ къращIыкIа, Хъу-
раным и цIэр зезыхьэ уэрамым и сэмэгураб-
гъумкIэ мы махуэхэм щаухуэ жыгщIагъ клум-
бэ кIыхьхэр. Абыхэм щыхасэнур, дауи, бжьы-
хьэ гъэгъащ, уэс къесыху дахэу итын хуэдэу. 

ЛЪОСТЭН Музэ.

Зыгъэхьэзырар ГУГЪУЭТ Заремэщ

1. Дыгъэ. 2. Мы-
Iэрысэ. 3. МафIэ. 4. 
Мазэ. 5. Сэхуран. 6. 
Аслъэн.


